
Монгол Улсын Их Хурлын 2018 оны намрын ээлжит чуулганы 

Төрийн байгуулалтын байнгын хорооны 12 дугаар сарын 05-ны
 өдөр /Лхагва гараг/-ийн хуралдааны товч тэмдэглэл
 
Төрийн байгуулалтын байнгын хорооны дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.
 
Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 41 минутад Төрийн ордны “Их Эзэн Чингис хаан” танхимд эхлэв.
 
Тасалсан: Ж.Батзандан, Б.Наранхүү, Л.Оюун-Эрдэнэ, Н.Цэрэнбат, Ж.Эрдэнэбат.

Хэлэлцэх асуудалтай холбогдуулан Улсын Их Хурлын гишүүн С.Бямбацогтын тавьсан асуултад Төрийн байгуулалтын байнгын хорооны дарга Д.Лүндээжанцан тайлбар хийв.
 
Нэг. Сонгуулийн тухай хуулийн зарим хэсгийг хүчингүй болгонд тооцох тухай хуулийн төсөл /Үндсэн хуулийн цэцийн 2018 оны 14 дүгээр дүгнэлтийг Улсын Их Хурал хүлээн зөвшөөрсөнтэй холбогдуулан/
 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх А.Солонго, референт Б.Төгсцэнгэл, Ц.Болормаа нар байлцав. 
 

Үндсэн хуулийн цэцийн 2018 оны 14 дүгээр дүгнэлтийг Улсын Их Хурал хүлээн зөвшөөрсөнтэй холбогдуулан Сонгуулийн тухай хуулийн зарим хэсэг хүчингүй болсонд тооцох тухай хуулийн төслийн талаар Төрийн байгуулалтын байнгын хорооны дарга Д.Лүндээжанцан танилцуулав. 
 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Д.Лүндээжанцан: - Сонгуулийн тухай хуулийн зарим хэсэг хүчингүй болсонд тооцох тухай хуулийн төслийг дэмжье гэсэн санал хураалт явуулъя. 
 


Зөвшөөрсөн: 

12

Татгалзсан: 

0

Бүгд: 


12

100 хувийн саналаар дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн О.Баасанхүү Улсын Их Хурлын чуулганы нэгдсэн хуралдаанд танилцуулахаар тогтов.
 

Уг асуудлыг 14 цаг 44 минутад хэлэлцэж дуусав. 
 
Хоёр. Хөдөлмөрийн тухай хуулийн шинэчилсэн найруулгын төсөлтэй хамт өргөн мэдүүлсэн Төрийн албаны тухай хуулийн шинэчилсэн найруулгад нэмэлт, өөрчлөлт оруулах тухай хуулийн төсөл /Засгийн газар 2018.03.26-ны өдөр өргөн мэдүүлсэн, санал, дүгнэлтээ Нийгмийн бодлого, боловсрол, соёл, шинжлэх ухааны байнгын хороонд хүргүүлнэ/
 
Хэлэлцэж буй асуудалтай холбогдуулан Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын дарга Б.Алимаа, мөн яамны Хөдөлмөрийн харилцааны бодлогын хэрэгжилтийг зохицуулах газрын мэргэжилтэн Ш.Маяа, Удирдлагын академийн Эрх зүйн тэнхимийн багш, доктор, профессор Б.Уранцэцэг нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх А.Солонго, референт Б.Төгсцэнгэл, Ц.Болормаа нар байлцав. 
 
Хэлэлцэж буй холбогдуулан Улсын Их Хурлын гишүүн О.Содбилэг,  Д.Тогтохсүрэн, Ж.Мөнхбат нарын тавьсан асуултад Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын дарга Б.Алимаа, Төрийн албаны зөвлөлийн дарга Б.Цогоо нар хариулж, тайлбар хийв. 
 
Улсын Их Хурлын гишүүн О.Баасанхүү горимын санал гаргав.
 
Д.Лүндээжанцан: - Улсын Их Хурлын гишүүн О.Баасанхүүгийн гаргасан, уг асуудлыг хойшлуулъя гэсэн горимын саналыг дэмжье гэсэн  санал хураалт явуулъя. 
 


Зөвшөөрсөн: 

13

Татгалзсан: 

0

Бүгд: 


13


100 хувийн саналаар горимын санал дэмжигдсэн тул уг асуудлыг хэлэлцэхийг хойшлуулав. 
 


Уг асуудлыг 15 цаг 13 минутад хэлэлцэж дуусав. 
 
Гурав. “Төрийн албаны зөвлөлийн үйл ажиллагааны дүрэм”-ийг батлах тухай Улсын Их Хурлын тогтоолын төсөл
 
Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба, Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн ахлах референт Т.Сосорбарам, Төрийн албаны зөвлөлийн референт А.Амармэнд, Төслийн зөвлөх Н.Лувсанжав нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав. 
Тогтоолын төслийг Төрийн албаны зөвлөлийн дарга Б.Цогоо танилцуулав.
 
Танилцуулгатай холбогдуулан Улсын Их Хурлын гишүүн М.Энхболд, С.Бямбацогт, Ж.Мөнхбат, Н.Амарзаяа нарын тавьсан асуултад Төрийн албаны зөвлөлийн дарга Б.Цогоо хариулж, тайлбар хийв. 
 
Улсын Их Хурлын гишүүн Д.Лүндээжанцан үг хэлэв. 
 
Д.Лүндээжанцан: - “Төрийн албаны зөвлөлийн үйл ажиллагааны дүрэм”-ийг батлах тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн санал хураалт явуулъя. 
 
Зөвшөөрсөн: 

12

Татгалзсан: 

1

Бүгд: 

92.3 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 16 цаг 02 минутад хэлэлцэж дуусав.
 
Дөрөв. “Төрийн албаны зөвлөлийн Ажлын албаны бүтцийг батлах, орон тооны дээд хязгаарыг тогтоох тухай” Улсын Их Хурлын тогтоолын төсөл
 
Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба, Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн ахлах референт Т.Сосорбарам, Төрийн албаны зөвлөлийн референт А.Амармэнд, Төслийн зөвлөх Н.Лувсанжав нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав. 
Тогтоолын төслийг Төрийн албаны зөвлөлийн дарга Б.Цогоо танилцуулав.
 
Танилцуулгатай холбогдуулан Улсын Их Хурлын гишүүн Н.Амарзаяагийн тавьсан асуултад Төрийн албаны зөвлөлийн дарга Б.Цогоо хариулж, тайлбар хийв. 
 
Улсын Их Хурлын гишүүн М.Энхболд үг хэлэв. 
 
Д.Лүндээжанцан: - “Төрийн албаны зөвлөлийн Ажлын албаны бүтцийг батлах, орон тооны дээд хязгаарыг тогтоох тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн санал хураалт явуулъя. 
 
Зөвшөөрсөн: 

92.3 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 16 цаг 16 минутад хэлэлцэж дуусав.
 
Тав. “Улсын Их Хурал, Ерөнхийлөгч, Засгийн газар, Улсын дээд шүүх, Үндсэн хуулийн цэц, Улсын ерөнхий прокурорын газар, Хүний эрхийн Үндэсний Комисс, Төрийн албаны зөвлөл, Үндэсний аюулгүй байдлын зөвлөл, Сонгуулийн ерөнхий хороо, Санхүүгийн зохицуулах хороо, Үндэсний статистикийн хороо, Шүүхийн ерөнхий зөвлөлийн ажлын албаны удирдах, гүйцэтгэх албан тушаалын ангилал, зэрэглэл”-ийг тогтоох тухай Улсын Их Хурлын тогтоолын төсөл
 
Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба, Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн ахлах референт Т.Сосорбарам, Төрийн албаны зөвлөлийн референт А.Амармэнд, Төслийн зөвлөх Н.Лувсанжав нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав. 
Тогтоолын төслийг Төрийн албаны зөвлөлийн дарга Б.Цогоо танилцуулав.
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Д.Лүндээжанцан: - “Улсын Их Хурал, Ерөнхийлөгч, Засгийн газар, Улсын дээд шүүх, Үндсэн хуулийн цэц, Улсын ерөнхий прокурорын газар, Хүний эрхийн Үндэсний Комисс, Төрийн албаны зөвлөл, Үндэсний аюулгүй байдлын зөвлөл, Сонгуулийн ерөнхий хороо, Санхүүгийн зохицуулах хороо, Үндэсний статистикийн хороо, Шүүхийн ерөнхий зөвлөлийн ажлын албаны удирдах, гүйцэтгэх албан тушаалын ангилал, зэрэглэл”-ийг тогтоох тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн санал хураалт явуулъя. 
 
Зөвшөөрсөн: 

12

Татгалзсан: 

1

Бүгд: 


13

92.3 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 16 цаг 21 минутад хэлэлцэж дуусав.
 
Зургаа. “Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэл”-ийг тогтоох тухай Улсын Их Хурлын тогтоолын төсөл
 
Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба, Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн ахлах референт Т.Сосорбарам, Төрийн албаны зөвлөлийн референт А.Амармэнд, Төслийн зөвлөх Н.Лувсанжав нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав. 
Тогтоолын төслийг Төрийн албаны зөвлөлийн дарга Б.Цогоо танилцуулав.
 
Танилцуулгатай холбогдуулан Улсын Их Хурлын гишүүдээс асуулт гараагүй болно. 
 
Улсын Их Хурлын гишүүн Д.Тогтохсүрэн, Д.Лүндээжанцан нар үг хэлэв. 
 
Д.Лүндээжанцан: - “Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэл”-ийг тогтоох тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн санал хураалт явуулъя. 
 
Зөвшөөрсөн: 

10

Татгалзсан: 

3

Бүгд: 


13

76.9 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 16 цаг 27 минутад хэлэлцэж дуусав.
 
Долоо. “Төрийн жинхэнэ албан хаагч болон төрийн албанд нэр дэвшигчийн эрх зөрчигдсөн тухай маргааныг хүлээн авч, хянан шийдвэрлэх журам”-ийг батлах тухай Улсын Их Хурлын тогтоолын төсөл
 
Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба, Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн ахлах референт Т.Сосорбарам, Төрийн албаны зөвлөлийн референт А.Амармэнд, Төслийн зөвлөх Н.Лувсанжав нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав. 
Тогтоолын төслийг Төрийн албаны зөвлөлийн дарга Б.Цогоо танилцуулав.
 
Танилцуулгатай холбогдуулан Улсын Их Хурлын гишүүн Н.Энхболдын тавьсан асуултад Төрийн албаны зөвлөлийн гишүүн Б.Баатарзориг хариулж, тайлбар хийв. 
 
Улсын Их Хурлын гишүүн Н.Энхболд үг хэлэв. 
 
Д.Лүндээжанцан: - “Төрийн жинхэнэ албан хаагч болон төрийн албанд нэр дэвшигчийн эрх зөрчигдсөн тухай маргааныг хүлээн авч, хянан шийдвэрлэх журам”-ийг батлах тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн санал хураалт явуулъя. 
 
Зөвшөөрсөн: 

12

Татгалзсан: 

1

Бүгд: 


13

92.3 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 16 цаг 36 минутад хэлэлцэж дуусав. 
 
Найм. “Төрийн албан хаагчийн төлөөллийг сонгон шалгаруулах журам”-ийг батлах тухай Байнгын хорооны тогтоолын төсөл
 
Хэлэлцэж буй асуудалтай холбогдуулан Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба, Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн ахлах референт Т.Сосорбарам, Төрийн албаны зөвлөлийн референт А.Амармэнд, Төслийн зөвлөх Н.Лувсанжав нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав. 
Тогтоолын төслийг Төрийн албаны зөвлөлийн дарга Б.Цогоо танилцуулав.
 
Танилцуулгатай холбогдуулан Улсын Их Хурлын гишүүн Н.Энхболдын тавьсан асуултад Төрийн байгуулалтын байнгын хорооны дарга Д.Лүндээжанцан хариулж, тайлбар хийв. 
 
Улсын Их Хурлын гишүүн Д.Тогтохсүрэн үг хэлэв. 
 
Д.Лүндээжанцан: - “Төрийн албан хаагчийн төлөөллийг сонгон шалгаруулах журам”-ийг батлах тухай Байнгын хорооны тогтоолын төслийг хэлэлцэж батлах нь зүйтэй гэсэн санал хураалт явуулъя. 
 
Зөвшөөрсөн: 

12

Татгалзсан: 

1

Бүгд: 


13

92.3 хувийн саналаар дэмжигдлээ. 
 

Хуралдаан 2 цаг 13 минут үргэлжилж, ирвэл зохих 19 гишүүнээс 14 гишүүн ирж, 73.7 хувийн ирцтэйгээр 16 цаг 48 минутад өндөрлөв. 
 
 

Тэмдэглэлтэй танилцсан: 

ТӨРИЙН БАЙГУУЛАЛТЫН 
 
БАЙНГЫН ХОРООНЫ 
ДАРГА






Д.ЛҮНДЭЭЖАНЦАН
 

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ





Ц.АЛТАН-ОД
 
 
 
 
 

МОНГОЛ УЛСЫН ИХ ХУРЛЫН
2018 ОНЫ НАМРЫН ЭЭЛЖИТ ЧУУЛГАНЫ  
ТӨРИЙН БАЙГУУЛАЛТЫН БАЙНГЫН ХОРООНЫ  
12 ДУГААР САРЫН 05-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Д.Лүндээжанцан: - За гишүүдийн энэ өдрийн амгаланг айлтгая. Бид бүхэн өнөөдөр Байнгын хорооны хуралдааны ирц бүрдсэн тул Төрийн байгуулалтын байнгын хорооны 2018 оны 12 дугаар сарын 05-ны өдрийн хуралдаан нээснийг мэдэгдье.
 

Байнгын хорооны хуралдаанаар хэлэлцэх асуудлыг танилцуулъя. Нэг. Сонгуулийн тухай хуулийн зарим хэсэг хүчингүй болсонд тооцох тухай хуулийн төсөл. Үндсэн хуулийн цэцийн 2018 оны 14 дүгээр дүгнэлтийг Их Хурал хүлээн зөвшөөрсөнтэй холбогдуулан асуудал байна. 
 

Дараа нь, Хөдөлмөрийн тухай хуулийн шинэчилсэн найруулгын төсөлтэй хамт өргөн мэдүүлсэн Төрийн албаны тухай хуулийн шинэчилсэн найруулгад нэмэлт, өөрчлөлт оруулах тухай хуулийн төсөл. Засгийн газар 2018 оны 3 дугаар сарын 26-ны өдөр өргөн мэдүүлсэн. Санал, дүгнэлтээ Нийгмийн бодлого, боловсрол, соёл, шинжлэх ухааны байнгын хороонд хүргүүлнэ. 
 

Гурав. Төрийн албаны зөвлөлийн үйл ажиллагааны дүрэм батлах тухай Улсын Их Хурлын тогтоолын төсөл. Төрийн албаны зөвлөл 2018 оны 11 дүгээр сарын 17-ны өдөр ирүүлсэн санал байгаа. Хэлэлцэх эсэх. 
 

Дөрөв. Төрийн албаны зөвлөлийн ажлын албаны бүтцийг батлах, орон тооны дээд хязгаарыг тогтоох тухай Улсын Их Хурлын тогтоолын төсөл. Төрийн албаны зөвлөл мөн оны 11 дүгээр сарын 17-ны өдөр ирүүлсэн санал байгаа. Хэлэлцэх эсэх. 
 
Тав. Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төсөл. Төрийн албаны зөвлөл 2018 оны 11 дүгээр сарын 17-ны өдөр ирүүлсэн санал. Хэлэлцэх эсэх. 
 
Зургаа. Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэлийг тогтоох тухай Улсын Их Хурлын тогтоолын төсөл. Төрийн албаны зөвлөл мөн оны 11 дүгээр сарын 17-ны өдөр ирүүлсэн санал. Хэлэлцэх эсэх. 
 
Долоо. Төрийн жинхэнэ албан хаагч болон төрийн албанд нэр дэвшигчийн эрх зөрчигдсөн тухай маргааныг хүлээн авч хянан шийдвэрлэх журам батлах тухай Улсын Их Хурлын тогтоолын төсөл. Төрийн албаны зөвлөл 2018 оны 11 дүгээр сарын 17-ны өдөр ирүүлсэн санал. Хэлэлцэх эсэх. 
 
Найм. Төрийн албан хаагчийн төлөөллийг сонгон шалгаруулах журам батлах тухай Байнгын хорооны тогтоолын төсөл. Төрийн албаны зөвлөл 2018 оны 11 дүгээр сарын 17-ны өдөр ирүүлсэн санал байгаа. Хэлэлцэх эсэх. 
 
Өөр саналтай гишүүн байна уу? Алга байна. За С.Бямбацогт гишүүн асууя. 
 
С.Бямбацогт: - За гишүүдийнхээ өдрийн амгаланг айлтгая. Энэ өнөөдрийн хэлэлцэх гэж байгаа төрийн албаны хууль шинэчлэн батлагдсантай холбогдуулж Улсын Их Хурлаар хэлэлцэж батлах нэлээд олон тогтоолын төсөл байна л даа. Тэгээд энэ дээр тогтоолын төсөл гээд хэлэлцэх эсэх гэж бичээгүй явж байх юм. Уг нь нэг ажлын хэсэг байгуулагдсан байгаа шүү дээ. Ажлын хэсэг маань нэг ч удаа хуралдаагүй байж байгаа. 10 сарын 29-нд байгуулагдсан. 5 гишүүнтэй. 
 
Энүүгээрээ ярьж байгаад явахгүй юм уу? Хэрвээ хэлэлцэх эсэх бол хэлэлцэх эсэх гэж бичих ёстой биз дээ. Бичээгүй байж байх юм. Хэлэлцэх эсэх бол энэ чинь бас нөгөө өргөн баригдсан юм уу, өргөн барихгүйгээр явах ёстой юм уу? Ямар дэгээр яваад байгаа юм бол. 
 
Байнгын хороод гээд батлах юм уу? Их Хурлаар оруулж батлуулах юм уу? Их Хурлаар оруулж батлуулах бол энэ чинь бас өргөн мэдүүлж байж явах ёстой байх. 
 
Д.Лүндээжанцан: - За зохион байгуулалтын шинжтэй бусад асуудал хэлэлцэх гээд 61. Улсын Их Хурал шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага, эрх бүхий албан тушаалтан саналаа ирүүлсэн бол. За саналаа ирүүлсэн байна. Тийм үү. Холбогдох Байнгын хороо хуралдаанаараа хэлэлцэж санал, дүгнэлтээ шийдвэрийн төслийн хамт нэгдсэн хуралдаанд оруулна. 
 
Нэгдсэн хуралдаан, Байнгын хорооны санал, дүгнэлтийг хэлэлцэн холбогдох шийдвэрийг гаргана. Нэгдсэн хуралдаан шаардлагатай гэж үзвэл уг асуудлыг дахин хэлэлцүүлэхээр холбогдох Байнгын хороонд буцааж болно. Байнгын хороо боловсруулан Улсын Их Хуралд оруулах зохион байгуулалтын шинжтэй асуудлыг энэ хуулийн 36.1-ээс 3-т заасан журмын дагуу хэлэлцэнэ гэдэг энэ дэгийн хуулийн дагуу явж байна. 
 
Тэгэхээр ажлын хэсгийн хувьд бол 6 хүнтэй ажлын хэсгийг бол энэ дээр гаргасан. Урьдчилсан байдлаар ажлын хэсгийн гишүүд ажлын хэсэг өмнө нь одоо энэ санал, дүгнэлтийг боловсруулах ажлын хэсэгтэй танилцсан. 
 
Ингээд Их Хурлаар хэлэлцэх эсэхийг нь шийдсэний дараагаар нэгдүгээр хэлэлцүүлэгт хэлэлцэх эсэхийг нь авангуут манай энэ ажлын хэсэг ажиллаад санал, дүгнэлтээ Байнгын хороонд оруулж ирээд Байнгын хороо Их Хуралд оруулж батлуулах ийм журамтай. Энэ дээр бол нэлээн яриа болж Тамгын газар олон удаа ярьж байж энэ дэгээр явах нь зүйтэй гэж шийдсэн. 
 
Энэ дотор нэг л асуудал байгаа. Төрийн албан хаагчийн төлөөллийг сонгон шалгаруулах журам батлах тухай нь Байнгын хороогоор батлагдах юм. 
 
Өнөөдөр энэ асуудлаа дотроо ярьчхаад яг батлахдаа бусад асуудлуудтай нь хамт ажлын хэсэг дээрээ сайн ярилцаад тэгээд нэмж хасах юм байвал яриад дараагийн хуралдаануудаар батлах нь зүйтэй гэж ингэж үзэж байгаа юм. 
 

Нэг. За ингээд хэлэлцэх асуудалдаа оръё. 
Эхлээд Сонгуулийн тухай хуулийн зарим хэсгийг хүчингүй болсонд тооцох тухай хуулийн төсөл 
Үндсэн хуулийн цэцийн 2018 оны 14 дүгээр дүгнэлтийг Улсын Их Хурал хүлээн зөвшөөрсөнтэй холбогдуулан өөрчлөлт оруулах асуудал байгаа. 
 
Тэгэхээр та бүхэнд танилцуулъя. Сонгуулийн тухай хуулийн 159 дүгээр зүйлийн 159.4 дэх хэсэг, 160 дугаар зүйлийн 160.4 дэх хэсгийг тус тус хүчингүй болсонд тооцсугай гэдэг хуулийн төслийг оруулж байна. 
 
Өмнө нь Та бүхэн мэдэж байгаа байх. Улсын Их Хурлын тогтоол гарсан. Монгол Улсын Их Хурлаас 2015 оны 12 сарын 25-ны өдөр баталсан Сонгуулийн тухай хуулийн 159 дүгээр зүйлийн 159.4 дэх хэсэгт орон нутгийн хурлын төлөөлөгчийн бүрэн эрх нь хүлээн зөвшөөрөгдсөний дараа орон нутгийн хурлын төлөөлөгчийг нэр дэвшигчийнх нь хувьд нэрийн жагсаалтаас хасах тухай Сонгуулийн хорооны шийдвэр гарсан бол тухайн төлөөлөгчийн мандат нь хүчингүй болж бүрэн эрх нь дуусгавар болно гэж заасан нь Монгол Улсын Үндсэн хуулийн 14 дүгээр зүйлийн 1 дэх хэсгийн Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна гэсэн заалтыг зөрчсөн байна гэсэн Үндсэн хуулийн цэцийн 2018 оны 11 дүгээр сарын 14-ний өдрийн 14 дүгээр дүгнэлтийг хүлээн зөвшөөрсүгэй гэдэг ийм Их Хурлын тогтоол 11 сарын 22-ны өдөр гарсан байна. 
 
Ингээд Их Хурлын 85 дугаар тогтоол гарсан учраас цэцийн дүгнэлт гарсан. Үүнтэй холбогдуулж дэгийн хуульд заасны дагуу холбогдох хуульд хэрвээ цэцийн дүгнэлтийг хүлээн зөвшөөрсөн бол холбогдох хуульд өөрчлөлт оруулна гэдэг заалтын дагуу энэ асуудал орж ирж байна. 
 
Асуулттай гишүүн байна уу? Энэ бол нөгөө өргөн баригдахгүй шууд орж засагддаг учраас оруулж ирж байгаа юм. Асуулттай гишүүн, үг хэлэх гишүүн байна уу? Байхгүй байна. 
 
Тэгвэл уг тогтоолын төслийг. Энэ чинь шууд орох уу? Хэлэлцэх эсэх байхгүй. Тийм ээ. Уг хуулийн төслийг шууд оруулах заалттай байна. Ингээд дэмжье гэсэн Сонгуулийн тухай хуулийн зарим хэсэг хүчингүй болсонд Сонгуулийн хуулийн зарим хэсгийг хүчингүй болсонд тооцох тухай байх. Сонгуулийн тухай хуулийн зарим хэсэг. Хэсгийг гэх үү, хэсэг гэх үү. За хүчингүй болсонд тооцох тухай төслийг дэмжье гэсэн томьёоллоор санал хураалт явуулъя. 
 
Санал хураалтад 12 гишүүн оролцож, 100 хувийн саналаар уг саналыг дэмжиж байна. 
 
Ингээд чуулганы хуралдаанд оруулъя. Чуулганы хуралдаанд хэн оруулах вэ? Илтгэгч гишүүн. Н.Амарзаяаг туж оруулсаар байгаад одоо ингээд. О.Баасанхүү гишүүн илтгэе. За О.Баасанхүү гишүүн илтгэе. 
 
Дараагийн асуудал бол бас энэтэй холбогдуулаад Үндсэн хуулийн цэцийн их суудлын хуралдаан болсон. Их суудлын хуралдаанаар Хэнтий аймгийн 42 дугаар тойрогт нөхөн сонгууль явуулах тухай Улсын Их Хурлын тогтоол товлон зарлах тухай 62 дугаар тогтоолыг их суудлын хуралдаанаар хүчингүй болгосон. 
 
Үндэслэл нь бол Сонгуулийн хуулийн холбогдох заалт Үндсэн хуультай зөрчсөн гэсэн дүгнэлт гаргаж их суудлын хуралдаанаар эцэслэн шийдсэн учраас дэгийн хуульд оруулсан өөрчлөлтийн дагуу үүнийг 15 хоногийн дотор бас одоо өөрчлөлт оруулах ёстой. 
 
Гэхдээ энэ өөрчлөлт бол ирэх долоо хоногт оруулна гэж ингэж тооцож байгаа. Өөрөөр хэлбэл 2019 оны 01 дүгээр сарын 01-ний өдрөөс эхлэн дагаж мөрдөж эхлэх Төрийн албаны тухай хуулийн шинэчилсэн найруулгад 46 дугаар зүйл. Төрийн жинхэнэ албан хаагчийг албан тушаалаас нь түр чөлөөлөх, чөлөөлөх гэсэн заалт байна. 46.4-т төрийн жинхэнэ албан хаагч нь Ерөнхийлөгчийн болон Улсын Их Хурлын, түүнчлэн аймаг, нийслэл, сум, дүүргийн иргэдийн Төлөөлөгчдийн Хурлын ээлжит сонгуульд нэр дэвших бол тухайн ээлжит сонгуулийн жилийн 01 дүгээр сарын 01-ний өдрөөс өмнө. Ээлжит бус сонгуульд нэр дэвших бол тухайн сонгууль болохоос 60 хоногийн өмнө. Нөхөн, дахин сонгуульд нэр дэвших бол тухайн сонгууль болохоос 30 хоногийн өмнө тус тус төрийн албанаас чөлөөлөгдөх өргөдлөө байгууллагын эрх бүхий албан хаагчид буюу томилсон эрх бүхий байгууллагад гаргана. Төрийн жинхэнэ албан хаагч өргөдлөө гаргаагүй нь тухайн байгууллага түүнийг чөлөөлөхөд саад болохгүй гэсэн заалт үйлчилж байгаа юм. Ийм учраас эрх зүйн зохицуулалт нь бол байгаа гэж бид үзэж байна. Харин 01 сарын 01-нээс эхлээд.
 
Харин энийг бол Сонгуулийн хуульд одоо тэр заалт нь хэвээрээ байгаа учраас түүнийг хүчингүй болгож оронд нь одоо Төрийн албаны хуулиас иш татсан заалтыг оруулж өгөх шаардлага үүсэж байгаа гэдгийг мэдэгдье. 
 
Ийм учраас ирэх долоо хоногийн Байнгын хорооны хурлаар энэ асуудал орно гэдгийг Та бүхэндээ мэдэгдэж байна. 
 

Хоёр. Дараагийн асуудалд оръё. Хөдөлмөрийн тухай хуулийн шинэчилсэн найруулгын төсөлтэй холбогдуулан хамт өргөн мэдүүлсэн Төрийн албаны тухай хуулийн шинэчилсэн найруулгад нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 
 
Санал, дүгнэлтээ Нийгмийн бодлого, боловсрол, соёл, шинжлэх ухааны байнгын хороонд хүргүүлнэ. Хуулийн төслийг гишүүдэд танилцуулсан байгаа. Тараасан байгаа. 
 
Ажлын хэсэг байна уу? Энэ дээр. Ажлын хэсэгт С.Чинзориг Хөдөлмөр, нийгмийн хамгааллын сайд, Б.Алимаа Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын дарга, Ш.Маяа Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын мэргэжилтэн, Б.Уранцэцэг Удирдлагын академийн багш, доктор, профессор гэсэн хүмүүс байна. 
 
Энэ хууль бол Төрийн албаны тухай шинэчилсэн найруулгад нэмэлт, өөрчлөлт оруулах тухай. Төрийн албаны тухай хууль найруулгын 48.1.1 дэх заалтын сануулах гэсний өмнө хаалттай гэж нэмсүгэй гэж. Энэ ямар учиртай юм бол доо. 
 
Хоёрдугаар зүйл. Төрийн албаны тухай хууль шинэчилсэн найруулгын 48.1.2 дахь заалтын албан тушаалын цалингийн хэмжээг 6 сар хүртэл хугацаагаар 20 хүртэл хувиар бууруулах гэснийг нээлттэй сануулах гэж өөрчилсүгэй гэсэн ийм заалт одоо өөрчлөлт оруулсан төслийг өргөн барьсан. Нийгмийн бодлогын байнгын хороогоор Хөдөлмөрийн хуулийг дагаж явж байгаа учраас орсон явж байгаа юм. Үүн дээр асуулттай санал хэлэх гишүүн байна уу? Асуулттай гишүүн. Кнопоо дар. 
 
Би танилцуулсан. Байгаа хууль нь л энэ байна л даа. Д.Тогтохсүрэн гишүүнээр тасаллаа. О.Содбилэг гишүүн. Ж.Мөнхбат гишүүнийг нэмээд оруулчих. 
 
О.Содбилэг: - Төрийн жинхэнэ албан хаагч сахилгын шийтгэл ногдуулах энэ заалт байна. 48 дугаар зүйл гээд. Энэ хаалттай сануулах, нээлттэй сануулах гэж яг юуг хэлж байгаа юм? Ямар утгаараа ингэж өөрчилж оруулж ирж байгаа юм бол гэдгийг асуух гэсэн юм. 
 
Д.Лүндээжанцан: - Ажлын хэсгээс хариулъя. Нэрээ хэлээд. 1 дээр оч. 
 
Б.Алимаа: - Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын дарга Алимаа. 
 
О.Содбилэг гишүүний асуултад хариулъя. Нээлттэй, хаалттай гэсэн энэ сануулах арга хэмжээний сахилгын шийтгэлийн төрлийг Төрийн албаны тухай хуулийн шинэчилсэн найруулгад нэмэлт, өөрчлөлт оруулахаар Хөдөлмөрийн тухай хуулийн шинэчилсэн найруулгын төслийг Засгийн газар өргөн барихдаа хамт дагалдуулан өргөн барьсан. 
 
Энэ нээлттэй, хаалттай гэдэг нь Захиргааны ерөнхий хуулиараа орсон 105 дугаар зүйл дээр орсон ийм заалт. Хаалттай гэдэг нь бол зөвхөн одоо ажилтанд буюу төрийн албан хаагчид өөрт нь бичгээр сануулна гэсэн үг. Захиргааны сахилгын шийтгэлийн хэлбэр болгож. Нээлттэй гэдэг нь бол байгууллага хамт олон дунд нь мэдээлж, гэхдээ шийдвэрээ бичгээр гаргаад сануулах арга хэмжээ авна гэсэн ийм хоёр ялгаатай арга хэмжээ Захиргааны ерөнхий хуульд орсон. 
 
Мөн Хөдөлмөрийн хуулийн төсөлд, өргөн барьсан төсөлд сануулах арга хэмжээг бас нээлттэй, хаалттай гэдэг байдлаар өөрчлөхөөр санал одоо явж байгаатай холбоотойгоор ийм байдлаар бас Төрийн албаны хуульд өөрчлөлт оруулах саналыг давхар өргөн барьсан юм. 
 
Д.Лүндээжанцан: - О.Баасанхүү гишүүн асуултаа асууя. 
 
О.Баасанхүү: - Би эхлээд ингэж. Яах вэ, Төрийн байгуулалтын байнгын хороо энэ нээлттэй юм уу, хаалттайгаар энэ Засгийн газарт сануулмаар байна. ЖДҮ-чдээ огцруулахыг сануулъя ч гэдэг юм уу. Энэ Байнгын хорооны тогтоол гарч болох уу? Би Байнгын хороон даргаас асуух гээд байна л даа. 
 
Я.Содбаатар гээд хүн ЖДҮ-чнээ хүлээн зөвшөөрөөд огцорсон. ITOIM дээр харахад Х.Баделхан сайд, Н.Цэрэнбат бас ЖДҮ-чин гэдэг нь яригдаад байна. 
 
Байнгын хороо, Улсын Их Хурлын. Байнгын хорооны шийдвэр чинь Улсын Их Хурлын шийдвэр учраас би юу гэж хэлэх гээд байгаа вэ гэхээр Засгийн газарт үүрэг өгсөн тогтоол байж болно шүү дээ. Тэд хоногийн дотор хариуцлага алдсан тийм тийм сайдуудыг огцруулах асуудлыг Улсын Их Хуралд өргөн барина уу гэж. 
 
Тэгэхгүй бол одоо яг ний нуугүй хэлэхэд би юу хэлэх гээд байгаа вэ гэхээр бид одоо өдөр болгон нэг хүнийг томилох, нэг хүнийг огцруулах, нэг хүнийг нь сануулах. Ингээд ерөөсөө тойроод л нөгөө нэг хэрүүлийн алим шиг яваад байгаа байхгүй юу. Нэг мөсөн ийм тогтол гаргаж болох уу гэж би Байнгын хорооноос асуух гэсэн юм. 
 
За энэ хуультай холбоотойгоор би за яах вэ нэгэнт Хөдөлмөрийн хуульд байгаа юм чинь ингэж болох л байх л даа. Би энэ одоо жишээлбэл Төрийн нарийн бичгийн даргыг одоо энэ нөгөө Хэрэг эрхлэх газрын сайд байдаггүй юу. Зовлонтой юм. Завгүй. Их Хурлын гишүүд завгүй сайдтай. Энэ одоо Төрийн нарийнаа тавихгүй юм. Энэ Төрийн албаны зөвлөл Б.Цогоо гуай тэнд харагдаад байна. Хариулж өгч болох уу? Өөрөөр хэлэх юм бол хэдэн яам Төрийн нарийн нь жинхлээгүй вэ? Тэр Төрийн нарийн чинь л энэ нээлттэй, хаалттай сануулгыг чинь өгдөг юм уу. 6 сараар чөлөөлдөг юм уу. Тийм эрхтэй болохоос үүрэг гүйцэтгэгч тийм эрх байхгүй шүү дээ. Бид хууль батлаад яах юм. Хэрэгжихгүй. 
 
Хууль баталж болно л доо. За ингэнэ. Яах вэ, ирээдүйдээ хэрэгжих байх гээд. Гэтэл одоо яг хууль чинь одооноос ингээд л гарангуут хүчин төгөлдөр болно. Хэндээ сануулах гээд байгаа юм? Хэндээ одоо торгууль тавих гээд байгаа юм? 
 
Миний яриад байгаа юм тэр тавьдаг Төрийн нарийнууд нь байдаггүй. Эрүүл мэндийн яамны Төрийн нарийнаа тавьдаггүй. Шүүхийн шийдвэр гарчихсан. Тэрийг одоо ингээд тавиачээ гээд одоо юу гэдэг юм нөгөө яриад байдаг албан тушаалын чинь юм чинь энэ дээр л ярина даа. Нөгөө гол албан тушаалтай хүн нь байхгүй байхад бид нар энэ хуулийг батлах нь зөв үү, буруу юу? Хэрэгжүүлэх хүн нь байхгүй байна шүү дээ. 
 
Төрийн нарийн чинь л энэ хуулийг хэрэгжүүлнэ. Батлаад өгөх. Би бол хойшлуулъя гэж бодоод байгаа байхгүй юу? 
 
Д.Лүндээжанцан: - Г.Занданшатарыг дууд. 
 
О.Баасанхүү: - Би хойшлуулмаар санагдаад байгаа юм. Одоо Хөдөлмөрийн яамны Төрийн нарийн хэвлэлээр бол харж байхад бол чөлөөлөгдөх сураг дуулдаж байна лээ. Бас ямар сангийн ямар юмтай бас холбогдсон ч гэнэ үү. Нэг юм дуулдаад л явна лээ. Хэвлэлийнхэн ер нь бол голтой ярина шүү. 
 
Одоо энэ Төрийн нарийн бол одоо ингээд Эрүүл мэндийн яам байхгүй. Өөр чинь юу байдаг билээ энэ чинь. Зарим нэгэн Төрийн нарийнууд чинь жинхлээгүй байгаа. Тэгэхээр би Төрийн албаны зөвлөлөө асуулт асуумаар байна. Юу гэж асуух гэж байгаа вэ гэхээр энэ хуулийг баталчихвал одоо тэгээд энэ хэдэн Төрийн нарийн энэ хуулийг хэрэгжүүлэх юм бол? Энийг нэг хариулж өгөөч гээд. 
 
Дээрээс нь Төрийн нарийнуудыг яагаад томилохгүй байгаа юм бол. Тэгээд энэ Байнгын хороон дээр тийм тогтоолын төслийг одоо юу гэдэг юм бид нар бичих ёстой юм уу, Байнгын хороогоор ер нь одоо энэ. Сая миний дуулснаар бол. Би 1 минутаа авна шүү. Тэр нөгөө шалгалт хийгээд үр дүнг нь бид нар сонсмоор байна. Засгийн газар шалгаад бараг хүний амь үрэгдэх шахлаа шүү дээ. Аваар осолд ороод. Үр дүнг нь бид нар сонсоод хариуцлагынх нь бид нар юу вэ гэх юм бол хариуцлагыг нь бид нар үүрүүлмээр байна. Тэгэхгүй бол нөгөөдүүл чинь үзэмжээр хүмүүсийг чөлөөлөх, үзэмжээр хүнийг халах. Тэгээд тэрийгээ 60 тэрбумтай тэмцэж байна ч гэдэг юм уу гоё нэр томьёо өгөөд явах магадлалтай гэж би хараад байгаа. 
 
Тийм учраас зүгээр миний байр суурь бол тэр Засгийн газрын тогтоолоор ЖДҮ-чин сайдуудыг чөлөөлөхийг үүрэг болгосугай гэж шийдэж болох уу гэж асуух гэсэн юм. Баярлалаа. 
 
Д.Лүндээжанцан: - За асуултад хариулъя. Хөдөлмөрийн яамтай холбоотой асуулт гарсан уу? Гараагүй юу? Тэр Төрийн нарийн бичгийн дарга нарын томилгоо ямар шатандаа одоо ямархуу байдалтай байгаа тухай Б.Цогоо дарга нэг товч мэдээлэл өгье. 
 
Г.Занданшатар хаачив. Г.Занданшатарыг дуудаадах. Сая энд байж байсан. Ер нь нэг мэдээлэл авах хэрэгтэй. Тийм. 
 
Б.Цогоо: - За Та бүхэнд энэ өдрийн мэндийг хүргэе. О.Баасанхүү гишүүний асуултад хариулъя. Яг өнөөдрийн байдлаар гурван яамны Төрийн нарийн бичгийн дарга албан ёсоор томилогдоогүй байгаа. Эрүүл мэндийн яамны Төрийн нарийн бичгийн дарга, Зам, тээврийн хөгжлийн яамны Төрийн нарийн бичгийн дарга, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга гэсэн гурван Төрийн нарийн бичгийн дарга томилогдоогүй байгаа. 
 
Эрүүл мэндийн яамны Төрийн нарийн бичгийн дарга, Зам, тээвэр хөгжлийн яамны Төрийн нарийн бичгийн даргыг томилох нээлттэй сонгон шалгаруулалт зарлах тухай захиалга Засгийн газраас Төрийн албаны зөвлөлд ирсэн. Төрийн албаны зөвлөл хянаж үзээд зохих стандартад нийцүүлэхээр буцаагаад дахиж Засгийн газраас сайжруулсан ажлын байранд тавьж байгаа шаардлага ирсэн учраас зарласан байгаа. 
 
Хөдөө аж ахуй, хөнгөн үйлдвэрийн яамны Төрийн нарийн бичгийн даргыг зарлах тухай захиалга өнөөдрийн байдлаар Засгийн газраас ирээгүй байгаа. 
 
Д.Лүндээжанцан: - Тэгэхээр О.Баасанхүү гишүүн ээ, та одоо асуудлаа албан ёсоор тавих эрх бол одоо Их Хурлын гишүүнд нээлттэй. Гэхдээ юу байгаа шүү. Хэлэлцэж байгаа асуудалтай холбогдолгүй юу билээ. Энэ чинь би бас замечан аваад байна л даа. Үг хэлсэн бол хуралдаан даргалагч нэг удаа сануулж, сануулгыг биелүүлээгүй бол тухайн үг хэлэх хугацааг дуусгавар болгох гэсэн ийм заалт байна. 
 
Ер нь бол байна шүү дээ Төрийн албаны хуулиа одоо 01 сарын 01-нээс эхэлж мөрдөнө. За би бас хариултаа хэлчихье. Тэгэхээр 01 сарын 01-нээс өмнө бидэнд бол одоо хугацаа маш бага байна. Түрүүнд нь ямар ч байсан энэ асуудлуудаа оруулж ирээд хэлэлцэх эсэхийг нь шийдчихье. Тэгээд манай ажлын хэсэг одоо ажиллаад тэгээд одоо энэ ондоо багтааж яаралтай оруулахгүй бол нөгөө сонгон шалгаруулалтаас авахуулаад дүрэм, журам Төрийн албаны зөвлөл одоо бүрдэж ажлаа явуулахаас авахуулаад ингээд цаг хугацааны хүчин зүйл байна. 
 
Бид бүхэн Хөдөлмөрийн хуулийн энэ төсөлтэй холбогдуулж хэлэхэд Хөдөлмөрийн хуулийн шинэчилсэн найруулга. Биш ээ. Хөдөлмөрийн шинэ хууль бол одоо хэлэлцэх эсэхийг нь Их Хурлаар шийдчихээд байгууллагуудаас санал авах гээд. Тэгээд дагаж гарч байгаа асуудлаар нь манайхаас санал авах гээд ингээд ирсэн байна. Ийм учраас бид одоо батлагдаагүй хууль энэ. Төрийн албаны хууль нь 01 сарын 01-нээс хэрэгжих гээд байдаг. Хөдөлмөрийн хууль бол хэлэлцэх эсэхийг нь шийдчихээд одоо нэгдүгээр хэлэлцүүлэгтээ явж байдаг. 
 
Тийм учраас бас одоо бид садаа учруулахгүйн тулд энэ асуудлыг нь бол хэлэлцээд өгөхөөс аргагүй байдалд байгаа юм гэдгийг хэлье. 
 
За О.Баасанхүү гишүүн. 
 
О.Баасанхүү: - Би бол ингэж үзээд байгаа шүү дээ. Батлагдаагүй хуулиар өөрчлөлт оруулах цаг хугацааны хувьд шаардлагагүй. Хууль бол хуулиараа ингээд хэрэгжиж байгаа. 
 
Тэгээд хэрэгжүүлэх субъект нь ч байхгүй байна. Өөрчлөх үндэслэл нь батлагдаагүй байна. Ямар ч горимын санал орж ирээд энийг хаалттай нээлттэй байх шаардлагагүй ч гэж хэлж болно шүү дээ. Тийм учраас би хойшлуулъя. Одоо юу гэдэг юм энийг хойшлуулъя гэсэн санал хураая. Яагаад гэвэл хэрэгжүүлэх гол субъект чинь Төрийн нарийн бичгийн дарга. Гурван яам байхгүй байна шүү дээ. 
 
Д.Лүндээжанцан: - Үгүй үгүй. Энэ хойшлуулах үндэс нь бол Төрийн нарийн бичгийн дарга байхгүй дээ биш. Чи аль юуг хойшуулъя гээд байгаа юм? Энэ Хөдөлмөрийн хуульд өгөх саналыг хойшлуулъя гээд байна уу? Төрийн албаны хуулийг хойшлуулъя гээд байна уу? Аан. 
 
О.Баасанхүү: - Нээлттэй, хаалттай гэдэг энэ. 
 
Д.Лүндээжанцан: - Энийг хойшлуулъя гээд байгаа юм уу? Тэгвэл энэ горимын саналаар санал хураачих уу? Яах вэ? Дараагийн хүмүүс юу гэж бодож байна. Д.Тогтохсүрэн, Ж.Мөнхбат дарга нар. Асуултаа авах юм уу? 
 
Ер нь бол байна шүү дээ. Бусад орнууд, газруудын санал ирээд ажлын хэсэг нь ажиллаад. Тийм үү. Хөдөлмөрийн. Болж өгвөл нэгдүгээр хэлэлцүүлгийн юунууд хэлэлцсэний дараа. Ер нь дагаж гарах хуулиудыг бол бусад Байнгын хороод хэлэлц гэсний дараа явдаг яг тийм. Одоо бол тэр дүрмээр, журмаараа явж байна. Явахын хувьд бол. 
 
01 сарын 01-нээс Төрийн албаных нь хууль хүчин төгөлдөр болоод байж байхад энд өөрчлөлт оруулах юмыг нь одоо бид тийм үү. Одоо санал, дүгнэлт гээд л бас дахиад л гаргаад явуулж байгаа нь одоо хэр зохимжтой юм бэ? Энэ О.Баасанхүүгийн горимын саналаар санал хураачихвал яасан юм бэ гэж. Яах вэ? Заавал та хоёр үгээ хэлэх гээд байна уу? За Д.Тогтохсүрэн гишүүн асуултаа асууя. Дараа нь Ж.Мөнхбат гишүүн асуултаа асууя. 
 
Гэхдээ хэлэлцэж байгаа асуудалтайгаа холбогдуулж ярина шүү нөхөд минь гэдгийг хэлье. 
 
Д.Тогтохсүрэн: - За баярлалаа. Төрийн албаны тухай хуулийн шинэчилсэн найруулгын хууль 01 сарын 01-нээс хэрэгжинэ. Тэгээд энэ Хөдөлмөрийн хуультай холбогдуулаад нэг заалтыг өөрчилье гэж оруулж ирсэн юм байна л даа. Би нэг асуулт байгаад байгаа юм. 
 
Сая О.Баасанхүү гишүүн санааг нь бас хэлж байна. Төрийн албан хаагчдын сахилгын шийтгэлийг бол заавал нээлттэй, хаалттай гэж зарлах шаардлага заавал байгаа юм болов уу? Төрийн албан хаагчдын сахилгын шийтгэл би бол нээлттэй байх ёстой гэж бодоод байгаа юм. 
 
Хөдөлмөрийн хууль дээр бол яах вэ тэр нээлттэй, хаалттайгаар орж болно. Цаана нь энэ Монгол оронд одоо хөдөлмөр эрхэлж байгаа 1.3 сая хүний асуудал ярилцаж байгаа учраас тэр хувийн хэвшилтэй холбоотой асуудлууд дээр бол хаалттай байж болно гэж бодож байгаа. 
 
Төрийн албан хаагчдын хувьд бол заавал сахилгын шийтгэлийг нээлттэй, хаалттай гэж ялгах шаардлага бол би байхгүй ээ гэж бодоод байгаа юм. Нээлттэй л байх ёстой гэдэг агуулгын үүднээс нь энэ хуулийн төслийг заавал хэлэлцэх шаардлага байгаа юм уу гэдгийг би нэгдүгээрт нь тодруулъя гэж бодож байгаа юм. 
 
Хоёрдугаарт нь, Төрийн албаны тухай хуулийн энэ манаач бол энэ хуулиар Төрийн албаны зөвлөл л дөө. Тэгээд манай энэ сүүлийн үед одоо орж ирж байгаа хуулиуд дээр, тэр Төрийн албаны хуулиудад орж ирэх өөрчлөлтүүд орж ирээд байгаа юм. Гэтэл энэ хуулийн үндсэн хэрэгжүүлдэг энэ Төрийн албаны зөвлөлөөс хяналт тавьдаг, хэрэгжүүлэхэд Төрийн албаны зөвлөлөөс энэ хууль дээр санал авсан юм байна уу? Саналд тодорхой хариу өгсөн юм байна уу гэдэг ийм хоёр зүйлийг би тодруулж асууя гэж бодож байна. 
 
Д.Лүндээжанцан: - За хариулъя. Эхлээд ажлын хэсэг хариулъя. Нэгдүгээр микрофон. 
 
Б.Алимаа: - Төрийн албаны хуулийн шинэчилсэн найруулга дээр бол 48.1.1 дээр сануулах л гэсэн хэлбэр байгаа. Энэ бол зүгээр бичгээр сануулна гэсэн үг. Нээлттэй гэсэн агуулга бол байхгүй. Энэ утгаар нь яах вэ Хөдөлмөрийн хуулийн төсөл дээр нээлттэй болон хаалттай гэсэн агуулга. Түүнээс гадна Захиргааны ерөнхий хуулийн 105 дугаар зүйл дээр орсон учраас энэ сахилгын шийтгэлийн төрлүүдийг бас нэг ижил байвал зүгээр юм болов уу гэсэн агуулгаараа Төрийн албаны хуулийн энэ шинэчилсэн найруулгын төслийн холбогдох заалт дээр нь өөрчлөлт оруулъя гэсэн ийм санал гарсан гэдгийг бас хариулт болгож хэлэх нь зүйтэй байх. 
 
Төрийн албаны зөвлөлөөс санал аваагүй байгаа юм байна. 
 
Д.Лүндээжанцан: - Ж.Мөнхбат гишүүн асуултаа асууя. 
 
Ж.Мөнхбат: - Энэ төрийн жинхэнэ албан хаагчдын сахилгын шийтгэл гэдэг энэ асуудал. Одоо энэ төрд итгэх ард түмний итгэл чинь бол үндсэндээ маш доод төвшиндөө уналаа шүү дээ. Төрд ажиллаж байгаа хүмүүсийн улс төрийн албан тушаалтнуудын, төрийн албан хаагчдын энэ гаргаж байгаа энэ үйлдлээс л болж байна. Одоо жишээлбэл, би бол энэ хаалттай, нээлттэй гэдгийг бол утгагүй гэж бодож байгаа. Хаалттай сануулна гэхээрээ яах юм. Дарга нь өрөөндөө дуудаад за чамайг ингээд хаалгаа хааж байгаад хаалттай санууллаа шүү нөхөр минь гэж хэлээд гаргах юм уу. Тэр чинь аягүй инээдэмтэй юм болж байгаа шүү дээ. 
 
Үнэхээр энэ сахилгын шийтгэл гэдэг юмыг бол бид нар улам чангаруулж өгөх хэрэгтэй. Чангаруулж өгөх хэрэгтэй. Ёстой тэр нөгөө шилэн, ил тод одоо мэдээлдэг. Яамныхаа, тэр салбарынхаа, тэр байгууллагынхаа сайт дээр гардаг. Нэгдсэн байдлаар. Иргэд тэр салбарынх нь үздэг, хардаг ийм юм руу явуулах хэрэгтэй шүү дээ. 
 
Одоо энэ жижиг, дундын зээлийн сантай холбоотой баахан асуудал гарч ирсэн. Төрийн албан хаагч нар маш олноороо хамрагдлаа шүү дээ энд. Тэгээд энэ дээр одоо ямар шийтгэл хүлээх юм. Улс төрчид нь болохоор ёс зүйн хариуцлага хүлээж байна гээд өргөдлөө өгөөд огцроод байдаг. 
 
Тийм учраас энийг бол жаахан чангатгаж өгөөд бүр тодорхой болгож өгөх хэрэгтэй. Хаалттай сануулна гэж ямар юм байх вэ дээ. Д.Тогтохсүрэн дарга бид хоёр одоо байлаа гэхэд хаалгаа хааж байгаад бие биедээ сануулах юм уу. Цай хувааж ууж байгаад. 
 
Ер нь энэ сахилгын шийтгэл, ёс зүйн хариуцлага, хуулийн хариуцлага гэдэг юмыг бид нар цаашдаа энэ төрд нэг өндөр төвшинд нь аваачиж нэг хүлээдэг хэрэгжүүлдэг болгох хэрэгтэй. 
 
Одоо сая нэг яаман дээр нэг хүн амины хэрэг гарсан л гээд байсан. Олон хүмүүс хариуцлага хүлээж байна гээд л ажлаа өгсөн. Буцаад л бүгдээрээ л зарим нь сайдынх нь зөвлөх болоод, зарим нь Хэрэг эрхлэх газрын дарга, одоо дэд дарга болох гээд ингээд л Ерөнхий сайдын зөвлөх болчихсон ингээд явж байх жишээний. Улам албан тушаал л дэвшиж байгаа биз дээ. Сайдын зөвлөх болоод л. Ерөнхий сайдын зөвлөх болоод л. Тэгээд хариуцлага хүлээчхээд байдаг. 
 
Гэх мэтчилэнгийн одоо ингээд яриад байх юм бол энэ утга учиргүй иймэрхүү байдалтай юмнууд бол энэ сүүлийн үед энэ Монголын төр чинь газар авлаа шүү дээ. 
 
Тийм учраас тэр 48.1.1 дээр байгаа тэр хаалттай сануулах гэдэг юм бол болих хэрэгтэй. Бүр харин тэрнийх нь оронд нээлттэй сануулна. Сануулсныг нь мэдээлнэ. Олон нийтэд. Хэвлэл мэдээллээр. Тэр цахим сүлжээгээр. Ингэж нээлттэй болгож өгөх хэрэгтэй. 
 
Ер нь хариуцлага гэдэг юмыг бид нар ярья гэж байгаа юм бол жаахан чангахан хариуцлага ярьдаг. Тэрийгээ бүгдээрээ аль аль шатандаа мөрддөг ийм л байх хэрэгтэй шүү дээ. 
 
Би тэр О.Баасанхүү гишүүний саналтай бол санал нэг байгаа Д.Лүндээжанцан дарга аа. Тэр нэг тийм Байнгын хорооны тогтоол гаргаад одоо өгчих боломж байдаг юм уу хуулиараа. 
 
Ер нь энэ Монголын төр чинь тоглоом боллоо шүү дээ. Одоо маргааш дахиад л нөгөө Хөдөө аж ахуйн сайдаа томилох гээд л. Тэрний дараагийн долоо хоногт дахиад одоо хоёр сайд орж ирнэ гэж байна. Ажлаас нь огцруулна, чөлөөлнө. Буцаагаад томилно гээд л ингээд гурван долоо хоног ингээд л нэг гурван сайдыг л огцруулсан, чөлөөлсөн, томилсон ийм л хэрүүлтэй энэ төр гэдэг юм чинь ард түмэндээ ингэж л харагдаж, ингэж л үнэлэгдэж байгаа шүү дээ. Тэгээд энэ хэрээрээ ажил гацдаг. 
 
Тэр эзгүй байгаа гурав, дөрвөн яамныхаа Төрийн нарийн бичгийн даргыг яаралтай жинхлэх асуудлыг Засгийн газар хийх хэрэгтэй шүү дээ. Засгийн газар чинь бүрдээд үйл ажиллагаа нь жигдрээд жил 4 сар болж байна шүү дээ. Гурван яамныхаа Төрийн нарийн бичгийг нэг томилчихдог. Чаддаггүй байдаг юм уу. Хаашаа юм. 
 
Д.Лүндээжанцан: - Ж.Мөнхбат. Минут. 
 
Ж.Мөнхбат: - Энэ Төрийн бичгийн дарга нар гэдэг бол өнөөдөр Монголын төрд байгаа төрийн албаны хамгийн өндөр рангийн эрэмбийн хүмүүс. Хэрэг эрхлэхийн тэргүүн дэд дарга, дэд дарга, Төрийн нарийн бичгийн дарга нар орж байгаа. 
 
Тэгээд энэ хүмүүс нь эзгүй байхад одоо тэр яам, тэр салбар одоо яаж ажил нь явах вэ? Жилийн өмнө Ж.Эрдэнэбатын Засгийн газар огцроход бүх яамд, Төрийн нарийн бичгийн дарга нь эзэнтэй болсон, томилсон л байсан шүү дээ. Тэгээд одоо энэ чинь жил гурван сар болж байна. Яг тэр хэвээрээ тэр салбар, тэр яаман дээр ажлын хариуцлага алдагдаж л байгаа шүү дээ. Үүрэг гүйцэтгэгч хүн бол ямархуу байдгийг бид нар бүгдээрээ л мэдэж байгаа. 
 
Тэгэхээр нэг ийм ийм зүйлүүдийг одоо бид нар нэг их тийм шударга ёс гэж ингэж нэг лоозонгийн шинжтэй юм ярьж суухынхаа оронд яг өнөөдөр энэ амьдрал дээр байгаа, асуудал үүссэн байгаа энэ юмнуудаа бид нар шийдээд явах ийм л цаг болсон байна. Тийм учраас би Төрийн байгуулалтын байнгын хороо тэр О.Баасанхүү гишүүний саналыг аваад тэр тогтоол гаргачих. 
 
Д.Лүндээжанцан: - Ж.Мөнхбат гишүүний асуултад хэн хариулах вэ? 1 дүгээр микрофон. Ажлын хэсгийн 1 дүгээр микрофон. 
 
Б.Алимаа: - Нээлттэй, хаалттай. Түрүүн бас би ялгааг нь товчхон хэлсэн. Ер нь бол хаалттай сануулна гэдэг нь ажил олгогчоос мэдээж шийдвэр гарна. Тушаал шийдвэрийг гаргаад. Гэхдээ яах вэ зүгээр бичгээр өөрт нь мэдэгдэж сануулах арга хэмжээг авна гэсэн агуулгаар бол хуулийн нэмэлт, өөрчлөлтийн төсөл дээр өргөн барьсан хувилбар дээр явж байгаа. 
 
Тэгээд энэ бол нөгөө захиргааны хуультай нийцүүлсэн ийм л заалт байгаад байгаа юм. Захиргааны ерөнхий хуультай нийцүүлсэн заалт байгаад байгаа юм. 
 
Д.Лүндээжанцан: - Асуултууд дуусах гээд байна. Тэгэхээр байна шүү дээ. Юу шүү. Тэр 20 хувиар. Юу билээ. Цалин бууруулахын оронд. Тийм ээ. Сануулах гэдэг заалтыг бас өргөн барьсан байна шүү дээ. Энэ нь ямар учиртай юм бэ? Гишүүд ч асуусангүй. Албан тушаалын цалингийн хэмжээг 6 сар хүртэл хугацаагаар 20 хүртэл хувиар бууруулах гэдгийг нээлттэй сануулах болгоё гэж. 
 
Нөгөөдөх нь хаалттай сануулах. Нөгөөдөх нь нээлттэй сануулах. Энийг яагаад хасаж байгаа юм бэ гэдэг асуултыг бас нэг хариулаад өг дөө. 
 
Б.Алимаа: - Хөдөлмөрийн хуулийн шинэчилсэн найруулгын төсөл дээр одоо мөрдөж байгаа 1999 онд батлагдсан хуулиар бол цалингаас одоо 20 хүртэл хувийн суутгал хийж, сахилгын шийтгэлийн төрөл болгож явж байгаа. 
 
Шинэчилсэн найруулгын өргөн барьсан Хөдөлмөрийн хуулийн төсөл дээр бол энэ цалингаас хасах шийтгэлийг бас давхар хасаад Засгийн газраас өргөн барьсан юм. Агуулга нь юу вэ гэхээр зэрэг үндсэндээ энэ хүний цалин хөлс гэдэг бол одоо шийтгэлийн төрөл болгож тодорхой хүний амьжиргааны эх үүсвэрээс хасаж шийтгэлийн хэлбэр болгож ингэж хасах нь бол ер нь одоо практикт бас их нийцтэй биш байна. 
 
Бид нар бас их олон улсын одоо янз бүрийн хуулиудтай харьцуулж үзлээ. Ихэнх улс бол ер нь энэ сахилгын шийтгэл болгож хүний цалин руу халдах энэ агуулга хэлбэрийн сахилгын шийтгэлийг одоо хөдөлмөрийн болон бусад холбогдох хуулийнхаа юунаас хассан байна. Тийм учраас энэ жишиг рүү ер нь ойртвол ямар юм бэ. Гэхдээ яах вэ тэр халах. Жишээ нь, Төрийн албаны хууль бол одоо шинэчилсэн найруулга батлагдсан. Энэ батлагдсан төсөл дээр бол 5 төрлийн за нэлээн хатуу шийтгэлүүд орж байгаа. Гэхдээ яах вэ энэ цалин гэсэн энэ төрийн албан хаагчдын цалин руу бас сахилгын шийтгэлийн хэлбэр болгож халдах энэ байдлыг нь бол байхгүй болговол ямар вэ гэсэн ийм санал орж ирж байгаа юм. 
 
Д.Лүндээжанцан: - Тэгэхээр сануулах, нээлттэй сануулах, хаалттай сануулах гэдэг хоёр сануулга л орж ирж байгаа юм байна шүү дээ. Бусад нь бол байхгүй болчхоод байна. Тэгэхээр энэтэй холбогдуулаад түрүүн горимын саналууд гарсан. Одоо үг хэлэх хүн байна уу? 
 
Тэгээд бид байна шүү дээ. Би энэ дараа нь их олон асуудал байна шүү дээ. Нөхөд минь. Горимын саналаар санал хураачихвал яасан юм бэ гэж би бодоод байгаа байхгүй юу. Ж.Мөнхбат аа. Тэгвэл байна шүү дээ энэ хойшлуулаад. О.Баасанхүүгийн саналаар хойшлуулаад. Тэр ажлын хэсэг дээрээ энийг яриад та нар. Бас нөгөө нэг Төрийн албаны хуультай холбоотой ажлын хэсгүүд, том ажлын хэсэг байж байна шүү дээ. Их Хурлын даргын захирамжаар. Энэ дээрээ нэг яриад хүлээж авахгүй. Хүлээж авахгүй гээд бид явуулчхаж болж байна л даа. Тийм үү. Одоо. Гэлээ гэхдээ энэ асуудлыг нэг дахиж авч үзээд Хөдөлмөрийн хууль нь бол хэлэлцэх эсэх шатандаа л явж байгаа. 
 
Харин Төрийн албаны хууль нь 01 сарын 01-нээс хүчин төгөлдөр болоод одоо ингээд мөрдөгдөөд эхэлж байгаа учраас нөхөд минь энийг горимын саналаар санал хураагаад хойшлуулчихвал яасан юм бэ гэдэг санал байна. 
 
Хөдөлмөрийн хууль бол ерөнхий хууль л даа бас ерөнхийдөө бол. Хөдөлмөрийн харилцаа, ер нь төрийн албанд ажилладаг ч бай, ажилладаггүй бусад салбарт ажилладаг ч бай ерөнхий хууль нь байхгүй юу. Тийм учраас энэ хоорондоо бас зохицол, зарчим байх ёстой гэдэг үндсэн дээр энэ гарч байгаа юм. Эсвэл бүр мөсөн буцаах юм уу? Тийм. Захиргааны ерөнхий хуулийг бас дагаж давхар барьсан байгаа юм. Тийм. 
 
Тэгэхээр эхлээд горимын саналаар санал хураая. О.Баасанхүү гишүүний гарсан горимын саналаар энийг хойшлуулъя гэдэг горимын санал гаргая. Тэгээд дахиж сайн ярья. Тэгэх үү. Ажлын хэсэгтэй нь ч ярья. Манай Төрийн албаны зөвлөлийнхөн ч оролцог. Дээр нь манай ажлын хэсэг байж байгаа. Д.Тогтохсүрэн гишүүн, С.Бямбацогт гишүүн, Д.Хаянхярваа гишүүн, Д.Эрдэнэбат гишүүн, Ё.Баатарбилэг гишүүн гэсэн таван гишүүн оролцсон ажлын хэсэг байж байгаа шүү дээ. Энийг нэг. 
 
Ер нь энэ төрийн албаныхаа юмыг бол нэгдмэл нэг сувгаар, нэгдмэл нэг бодлогоор явуулж байх нь зүйтэй. Нэг орж ирээд л баахан өөрчлөлт хийгээд байх юм бол энэ хууль бол хууль биш болох гээд байна шүү дээ нөхөд минь. 
 
За ингээд горимын саналаар санал хураалт явуулъя. Хойшлуулъя гэсэн горимын саналаар санал хураалт явуулъя. 
 
Санал хураалтад 13 гишүүн оролцож, 100 хувийн саналаар горимын санал дэмжигдлээ. 
 
Дараагийн асуудалдаа оръё. Ажлын хэсэгт баярлалаа. 
 

Гурав. Одоо гурав дахь асуудал байна. Өнөөдөр нэлээн асуудалтай гэдгийг манай гишүүд сайн ойлгох хэрэгтэй байх. Төрийн албаны зөвлөлийн үйл ажиллагааны дүрэм батлах тухай Улсын Их Хурлын тогтоолын төслийг хэлэлцэж эхэлье. Хэлэлцье. Энд би түрүүн хэлсэн. Чуулганы хуралдааны дэгийн тухай хуулийн 36.1 дүгээр зүйлийн 36.1 штрихын 1 дэх хэсэгт Улсын Их Хурал шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага, эрх бүхий албан тушаалтан саналаа ирүүлсэн бол холбогдох Байнгын хороо хуралдаанаараа хэлэлцэж санал, дүгнэлтээ шийдвэрийн төслийн хамт нэгдсэн хуралдаанд оруулна гэсэн. 
 
Ингээд ажлын хэсгийг танилцуулъя. Б.Цогоо Төрийн албаны зөвлөлийн дарга, Б.Баатарзориг Төрийн албаны зөвлөлийн гишүүн, С.Цэдэндамба Төрийн албаны зөвлөлийн гишүүн, Д.Баатарсайхан Төрийн албаны зөвлөлийн ажлын албаны дарга, Т.Сосорбарам Төрийн албаны зөвлөлийн ахлах референт, А.Амармэд Төрийн албаны зөвлөлийн референт, Н.Лувсанжав хөтөлбөрийн зөвлөх гэсэн ийм ажлын хэсэг оролцож байна. 
 
Ингээд Улсын Их Хурлын тогтоолын төслийг Төрийн албаны зөвлөлийн дарга Б.Цогоо танилцуулна. Ажлын хэсгийн микрофон 3. 
 
Б.Цогоо: - Та бүхэнд энэ өдрийн мэндийг дэвшүүлье. Төрийн албаны зөвлөлийн үйл ажиллагааны дүрмийг батлах тухай Улсын Их Хурлын тогтоол, дүрмийн төслийг товч танилцуулъя гэж бодож байна. 
 
Төрийн албаны тухай хууль шинэчилсэн найруулгаар Төрийн албаны зөвлөлийн чиг үүрэгт өөрчлөлт орсон бөгөөд мөн хуулийн 65 дугаар зүйлийн 65.7 дахь хэсэгт зөвлөлийн үйл ажиллагааны дүрмийг Улсын Их Хурал батална гэж заасныг үндэслэн тогтоолын төсөл, дүрмийн төслийг боловсрууллаа. 
 
Тогтоолын төсөл, дүрмийг Улсын Их Хурлын Төрийн байгуулалтын байнгын хорооны дэргэд байгуулагдсан дэд ажлын хэсэг дээр дэлгэрэнгүй ярилцаж саналыг тусган дахин боловсруулсан болно. 
 
Дүрмийн төсөл бол нийтдээ 7 зүйлтэй. Энэ 7 зүйл бол шинэ шинэчлэн найруулсан хуулийн бүтэц агуулгад нийцүүлэн боловсруулсан бөгөөд өмнөх дүрмээсээ хоёр шинэ бүлэг нэмэгдэж орсон. 
 
Одоо мөрдөж байгаа Төрийн албаны зөвлөлийн үйл ажиллагааны дүрэмд тусгагдсан мөрдөж байсан харилцаануудаас зөвлөлийн үйл ажиллагааны өнгөрсөн 20 гаруй жилийн практикт хэвшил болж тогтсон цаашид үргэлжлүүлэн Төрийн албаны тухай хуулийн шинэчилсэн найруулгад тусган зохицуулсан үйл ажиллагаа, зөвлөлийн энэхүү дүрмийн төсөлд уламжлал болгон оруулсан болно. 
 
Дүрмийн төсөлд дараах зарчмын шинэ зохицуулалт орсныг одоо та бүхэнд хэлье. 
 
Нэгдүгээрт, зөвлөл нь төрийн албаны шинэтгэлийн бодлогыг тодорхойлоход бүрэн эрхийнхээ хүрээнд оролцох. Шинэтгэлийн үйл явц, хүний нөөцийн бодлогын хэрэгжилтэд хяналт тавих, шинжилгээ хийх, үнэлгээ өгөх, төрийн захиргааны болон хүний нөөцийн менежментийн асуудлаар гүйцэтгэх эрх мэдлийн байгууллагад мэргэжил, арга зүйн зөвлөгөө өгөх, хүний нөөцийн аудит хийх зэрэг шинэ чиг үүрэг хэрэгжүүлэх үйл ажиллагааны арга хэлбэрийг шинэ дүрэмд дэлгэрэнгүй тодорхойлж тусгасан болно. 
 
Хоёрт. Төрийн албаны чадавх буюу мерит зарчмыг хангуулах чиглэлээр зөвлөлийн хэрэгжүүлэх үйл ажиллагааг мөн тодорхойлон оруулсан. 
 
Гуравт нь, зөвлөл үйл ажиллагаагаа хараат бус явуулах, бусад байгууллагатай харилцах, зөвлөлийн бүтцийн нэгжүүдийн үйл ажиллагаа, салбар зөвлөл, ажлын алба, сургалт судалгаа, мэдээллийн нэгдсэн сангийн нэгж зэрэг асуудлыг шинээр зохицуулж, боловсруулан тусгасан болно. 
 
Энэхүү дүрмийн төсөл батлагдсанаар дараах эерэг үр дагавар гарна гэж бид үзэж байгаа. 
 
Нэгдүгээрт, Төрийн албаны зөвлөл нь гүйцэтгэх эрх мэдлийн шинжтэй зарим чиг үүргийг халж гүйцэтгэх эрх мэдлийн байгууллага, тэдгээрийн удирдах ажилтныг мэргэшил арга зүйн зөвлөгөө өгөх, үйлчилгээгээр хангах, хяналт шалгалтын бүрэн эрх давамгайлсан буюу зөрчил дутагдлыг илрүүлэн засдаг. Хууль тогтоомж зөрчсөн шийдвэрийг хүчингүй болгодог. Буруутай албан тушаалтныг үүрэгт ажлаас чөлөөлөх мэдэгдлийг хүргүүлэх. Төрийг төлөөлж шүүхэд нэхэмжлэл гаргадаг байгууллага болж өөрчлөгдөж байна. 
 
Төрийн албаны зөвлөл нь төрийн байгууллагын ажлын гүйцэтгэл, үр дүн, түүний шалгуур үзүүлэлтийн биелэлтэд илүү анхаарал төвлөрүүлдэг болж шинэчлэгдэн зохион байгуулагдаж байгаа. 
 
Төрийн албаны зөвлөл нь чадавхуйн зарчимд тулгуурласан сонгон шалгаруулалт, томилгооны шинэ тогтолцоог бүрдүүлэх замаар улс төрийн аливаа нөлөөллөөс ангид мэргэшсэн, тогтвортой төрийн албыг бүрдүүлэхэд томоохон ахиц дэвшил гарахаар ийм дүрмийн төсөлд тусгаж оруулсан байгаа. 
 
Төрийн албаны зөвлөлийн үйл ажиллагааны дүрэмд туссан гол гол зүйлүүд, онцлог байдлыг та бүхэнд товчхон танилцууллаа. 
 
Анхаарал тавьсан явдалд баярлалаа.  
 
Д.Лүндээжанцан: - Б.Цогоо даргад баярлалаа. Асуулттай гишүүд асуултаа асууя. Одоо энэ бөөнд нь базах ч хэрэггүй байх. Одоо зөвхөн үйл ажиллагааны дүрэм. Товчхон товчхон яг тодорхой тодорхой явахгүй бол энэ олон юм чинь холилдох гээд байна. Тийм. Бүгдээрээ нэлээн их ажил болж байж нэг өдий зэрэгт л орж ирсэн байгаа. Гэхдээ л цаанаа манай ажлын хэсэг бол одоо нэг бүрчилж авч үзнэ. 
 
Ингээд Н.Амарзаяа гишүүнээр тасаллаа. М.Энхболд дарга. 
 
М.Энхболд: - За Байнгын хорооны гишүүдийн өнөөдрийн амгаланг айлтгая. Тэгээд өнөөдөр бас нэлээд багагүй хугацаанд Төрийн албаны зөвлөл, Төрийн байгуулалтын байнгын хороо ажиллаж байж энэ хэд хэдэн журмуудын төслийг ингээд оруулж байна. 
 
Би энэ хоёр гурван зүйлийг тодруулъя гэж бодож байгаа юм. Тэгээд яах вэ тэгэхдээ миний энэ тодруулж байгаа зүйл бол яг Төрийн албаны зөвлөлийн ажлын журам, тэгээд мөн одоо Төрийн албаны зөвлөлийн гишүүнийг төрийн одоо жинхэнэ албан хаагчдаас сонгох тэр үйл ажиллагаатай холбогдсон. Нөгөөтэйгүүр бол бас энэ төрийн албаны зөвлөлийн орон тоо, бүтэцтэй холбоотой ийм зүйл байгаа юм. 
 
Тэгээд яах вэ би хэлэлцэж байгаа асуудал болгон дээр нь одоо асуухаар нэгмөсөн ингээд асуучихъя. Тэртээ тэргүй Б.Цогтоо дарга энэ хариулах хүмүүс нь нэг учраас гэж ингэж бодож байгаа юм. 
 
Энэ Төрийн албаны зөвлөлийг шинэ хууль хэрэгжүүлж ажиллуулах тал дээр одоо бид бол тал талаасаа одоо нэлээд анхаарсан. Энэ шинэ хууль бол одоо бас шинэ зарчим, одоо чадавхын зарчмыг нэвтрүүлэх, төрийн албыг одоо бас гадна дотнын нөлөөлөлгүйгээр одоо ингээд дадлагашуулах, мэргэшүүлэх. Гадна дотнын байгууллагуудын энэ туршлага юмнуудыг нэлээн судалж байгаад бас тийм нэлээн эргэлтийн шинжтэй ийм хууль болсон. 
 
Тэгээд энд бол төрийн албаны төлөөлөл гэж одоо хоёр хүнийг бид нар сонгож шалгаруулах ёстой болж байгаа юм л даа. Тэр тусгай журмын дагуу. Би тэр журмыг үзээд яах вэ нэг 7 хүнтэй комисс гараад тэр 2 хүнийг шалгаруулах юм шиг байгаа юм. Тэгээд ирсэн баахан материалууд дээр л одоо үндэслээд нэг шалгаруулна гэж. Энэ их тодорхой биш ийм юм болчхоод байгаа юм. 
 
Энийг ер нь нэг жаахан тодорхой. Яг одоо шалгалт авах юм уу? Эсвэл одоо тэр яриа, тест авах юм уу гээд нэг ийм нэлээн тодорхой болгож өгөхгүй бол сүүлдээ нэг 7 хүний олонхын саналаар нэг ийм юм болох вий гэж санаа зовоод байгаа юм. Энэ дээр яг Төрийн албаны зөвлөл одоо юу гэж үзэж байгаа юм. 
 
Хоёрдугаарт, Төрийн албаны зөвлөлийн одоогийн энэ шинэ гарч байгаа Маргаан хянан шийдвэрлэх журам энэ тэрээр бол хуучин салбар зөвлөл дээр маргааныг шийдвэрлэдэг байсан юмнууд нь нэлээн энэ Төрийн албаны зөвлөл рүү ирж байгаа юм л даа. Тэгээд энэ ирж байгаа энэ зүйлүүд маань бол орон тоо, бүтцийн хувьд ч одоо нэлээн томрох ийм шаардлага гарч байгаа юм шиг байгаа юм. 
 
Тэгээд миний ойлгож байгаагаар бол одоо нэг 19 орчим хүнтэй. Тэгээд ер нь нэг 50, 60 хүнтэй болох ч юм шиг ингэж одоо ойлгогдож байгаа. Бүр одоо ингээд 4, 5 газар, хэлтэстэй, 50, 60 хүнтэй ийм том газар одоо бид нар байгуулаад ажиллуулах нь одоо хэр зохимжтой юм бэ? Төсөв зардал гэж ярьж байгаа. Төрийн албан хаагчийн гэж одоо бид нар ярьж байгаа. Энэ үед бол энийг бас нэг арай тийм цомхон чадварлаг байдлаар зохион байгуулах арга чарга одоо байна уу, үгүй юу гэж. 
 
Эцэст нь бол энэ 2018 оны эхний хагас жилийн байдлаар Төрийн албаны зөвлөлөөс гарсан нэг судалгаагаар 146 хүн шүүхийн шийдвэр гарсан хэрнээ төрийн албанд эргэж одоо очоогүй байгаа гэсэн нэг ийм статистик мэдээ гарсан л даа. Энэ ер нь одоо ямар байдалтай байгаа вэ? Хууль хэрэгжиж эхлээгүй ч гэсэн хууль гарсантай холбогдуулаад энэ хүмүүсийг одоо ажил төрөлд нь очуулах талаар Төрийн албаны зөвлөлөөс Шүүхийн шийдвэр биелүүлэх газраас хэр яаж ажилласан бэ? Энэ хүмүүс бүгд одоо тэр ажил албандаа очсон уу, яасан бэ гэдэг талаар нэг мэдээлэл өгөөчээ гэж хүсэж байна. Баярлалаа. 
 
Д.Лүндээжанцан: - Бусад журмуудтай холбогдуулаад асуучихлаа. За одоо Б.Цогоо дарга болон ажлын хэсгийнхэн хариулъя. Ер нь дараа дараа нь яригдахад ч гэсэн тийм үү бас л ялгаагүй. Давхардаад гарах учраас хариулж байсан нь гэмгүй байх гэж бодож байна. 3 номер. 
 


Б.Цогоо: - За Н.Энхболд даргын асуултад хариулъя. Нэгдүгээрт, Төрийн албаны хуулийн шинэчилсэн найруулгаар Төрийн албаны зөвлөл 5 гишүүнтэй байхаар хуульчлагдсан. Үүний хоёр нь бол төрийн албан хаагчийн төлөөлөл. Ийм хоёр хүн орно. Энийг бол Төрийн байгуулалтын байнгын хороо энэ журмыг одоо баталж хэрэгжүүлэх, ингэж хуульчилсан байгаа. Үүгээрээ бол бидний одоо ингэж боловсруулсан журам дээр бол төрийн албан хаагчийн төлөөллийг одоо 7 хүний бүрэлдэхүүнтэй комисс байгуулаад төрийн албанд ажиллаж байгаа улсуудаас шалгуур үзүүлэлтийг нь боловсруулж гаргаад тэр материалыг нь аваад тэгээд сонгон шалгаруулалт маягаар бүх материалтай нь дүн шинжилгээ хийгээд үнэлэлт өгүүлээд тэгээд дараа нь ярилцлага хийгээд. Өөрөөр хэлбэл бас л сонгон шалгаруулалтын нэг хэлбэрээр л явагдана гэж ингэж тооцож байгаа. Тэгээд саналаа бол Төрийн байгуулалтын байнгын хороонд уламжлах ийм хувилбараар хийгдсэн байгаа. 
 

Ер нь бол их олон хувилбар яригдсан. Эцсийн дүндээ бол энэ хувилбар нь арай илүү бодитой байж магадгүй гэсэн ийм санал дээр тогтоод ийм санал оруулж байгаа юм. Тэгээд энэ журмын төсөл дээр ажилласан бас хүмүүс байгаа. Энэ дээр бас нэмж санаа оноогоо хэлэх байхдаа гэж бид ингэж бодож байгаа. 
 
За хоёрдугаар асуудлын хувьд бол Төрийн албаны зөвлөл 2008 онд хуульд нэмэлт, өөрчлөлт орсны дараа бол Удирдлагын академийн багш судлаачдын бүрэлдэхүүнтэй Төрийн албаны одоо мөрдөж байгаа хуулийг хэрэгжүүлэхийн тулд ямар нөөц бололцоогоор ажиллах ёстой юм бэ гэдэг том судалгаа гаргаад тухайн үедээ одоо мөрдөж байгаа хуулийг хэрэгжүүлэхэд доод тал нь 44 хүнтэй байж энэ хуулийг бүрэн хэрэгжүүлэх ажлыг хангах боломжтой юм байна гэсэн ийм тооцоо судалгаа гаргаад тухайн үедээ Улсын Их Хуралд бас танилцуулагдаж байсан байдаг юм. 
 
Одоо энэ шинэ хэрэгжих гэж байгаа хууль дээр бол бас нэмэлт их олон зүйл нэмэгдэж орж ирсэн байгаа. Тэгээд энэ бүтэц орон тоог шинэчлэн баталсан. Одоо мөрдөж байгаа бүтэц орон тоо бол 2003 онд батлагдсан бүтэц, орон тоо 16 жил мөрдөгдөж байгаа. Ингэж одоо бүтцийн нэгжийн бүтэц, зохион байгуулалт байхгүй. Дотроо бол одоо ганцхан ажлын албатай. Хэдэн референттэй ийм маягаар ажиллаж байгаа. Тэгээд энэ тооцоог бол гаргаад бид нар Сангийн яам, холбогдох байгууллагаас санал онолыг нь хараад Төрийн байгуулалтын байнгын хороогоор дамжуулан Улсын Их Хурал ингээд оруулж байгаа. 
 
Маргаантай холбогдсон асуудал жилд дунджаар 600 гаруй хүмүүс маргаан ирдэг. Энэ маргаанаас 70, 80 хувь нь бол төрийн үйлчилгээний албан хаагчидтай холбогдсон маргаан байдаг. Төрийн жинхэнэ албан хаагчидтай холбогдсон маргаан бол цөөхөн байдаг. Энэ маргааныг бол ихэнх нь бүтцийн өөрчлөлтөөр ажлаас халагдсан гэсэн ийм маргаан байдаг учраас ихэнх тохиолдолд шүүх рүү шилжиж байгаа. Төрийн албаны зөвлөл бүрэн эрхийнхээ хүрээнд өөрсдөө шууд хамааралтай маргааныг хянаж Маргаан хянан шалгах комисс байгуулж ажиллаж байгаа. 
 
Хамгийн сүүлд өнгөрсөн сард бол төрийн хоёр албан хаагчийн маргааныг хянан шалгаж буцааж хууль бусаар ажлаас халсан байна гэдэг дүгнэлтийг гаргаад буцааж ажилд нь томилохоор ийм шийдвэр гаргаад явж байгаа. 
 
Төрийн албан хаагчийг хууль бусаар ажлаас халсан байна гэдэг дээр бол шүүхийн шийдвэр гаргаад хэрэгжихгүй байгаа нь бол үнэн. Тэр болгон одоо хэрэгжихгүй байгаа. Энэ тохиолдолд бид нар бол шүүхийн шийдвэр хэрэгжүүлэх байгууллагад албан ёсоор хүсэлтээ гаргаж хэрэгжүүлээчээ гэдэг ийм хүсэлтийг тавьсан. Яг одоогийн байдлаар…/минут дуусав/
 
Д.Лүндээжанцан: - Нэмэлт 1 минут. 3 дугаар микрофон. 
 
Б.Цогоо: - Яг өнөөдрийн байдлаар бол яг шүүх дээр Төрийн албаны зөвлөлд ажилдаа эргэж томилогдохгүй байна, намайг томилохгүй байна гэсэн ийм гомдол маргаан бол 10 орчим байгаа. Бид нар бол Нийслэлийн шүүхийн шийдвэр хэрэгжүүлэх газар холбогдох байгууллагуудад нь бол энэ асуудлыг тавьж байгаа. 
 
Шүүхийн шийдвэрийг хэрэгжүүлэхгүй байгаа асуудлыг Төрийн албаны зөвлөл өөрөө шууд аваад хэрэгжүүлэх боломжгүй учраас бид нар энийг одоо буцаад томилоочээ гэсэн ийм л одоо зөвлөмжийг одоо хүргүүлж байгаа. 
Д.Лүндээжанцан: - Нэмэлт асуулттай юу? С.Бямбацогт гишүүн асуултаа асууя. 
 
С.Бямбацогт: - Төрийн албаны тухай хууль шинэчлэн батлагдсантай холбогдуулаад Төрийн албаны зөвлөлийн үйл ажиллагааны дүрмийг одоо бас Их Хурал батлах гэж байна. 
 
Тэгэхээр Төрийн албаны зөвлөл маань энэ дүрмээ батлагдсанаараа. За хуулиараа бас тодорхой хамгаалалттай болсон. Одоо энэ дүрэм батлагдсанаараа бас өшөө одоо хамгаалалт, одоо эрх зүйн баталгаа нь хангагдаж чадах уу гэдгийг л асуумаар байгаа юм л даа. Яагаад ингэж асуух гэж байна вэ гэхээр Төрийн албаны зөвлөл маань үндсэндээ Засгийн газрын харьяа байгууллага шиг болсон. 2006 онд Төрийн албаны тухай хууль батлагдсан. 2012 оныг хүртэл үндсэндээ Төрийн алба харьцангуй тогтвортой үйл ажиллагаа явуулж төрийн албан хаагчид бас айдасгүй, хүйдэсгүй бас төрдөө итгэх итгэлтэй, урам зоригтой, эрч хүчтэй ажлаа явуулдаг байсан. 
 
2012 онд засаг солигдсон. Төрд ажиллаж байгаа хүмүүс бүгдээрээ л орвонгоороо хөдөлсөн. 2016 онд бас дахиад засаг солигдсон. Дахиад нөгөө төрийн албан хаагчид чинь тэгээд л одоо яам, Тамгын газар, агентлаг, тэгээд л аймаг, орон нутаг гээд л бүгд л бас солигдсон. 
 
Дөрвөн жилдээ нэг хөдөлдөг байсан бол одоо үндсэндээ засаг солигдох бүрд. Ж.Эрдэнэбатын Засгийн газар солигдсон. Дараад нь У.Хүрэлсүхийн Засгийн газар гээд дахиад л нөгөө төрийн албан хаагч нар чинь дахиад л дээр доороо л бужигнаж эхэлсэн. Халагдаад солигдоод л, хууль бус, хууль ёсны гээд л ингээд. 
 
Одоо дээрээс нь бүр сүүлдээ Засгийн газрын захиалгаар шалгалт явуулж байгаад сольдог болж байна. Одоо дахиад энэ дүрэм журам баталсантай холбоотой, Төрийн албаны хууль одоо батлагдсантай холбогдоод орон гараад дахиад л хольж солих байх. Ийм байдлаар энэ төрдөө ажиллаж байгаа төрийн албан хаагчдынхаа ажиллах урам зоригийг, эрч хүчийг, итгэл үнэмшлийг нь мохоодог ийм байдал маань цаашаа ингээд даамжраад яваад байх юм уу, яах юм. 
 
Гэтэл бид нар Төрийн албаны хууль батлаад өгчихсөн. Төрийн алба нь бол зөвлөл нь үйл ажиллагаагаа Улсын Их Хуралд тайлагнана. Бүрэн эрх дээр нь заачихсан. За дээрээс нь Төрийн албаны зөвлөлийн үйл ажиллагаанд одоо тийм үү хэн ч одоо хөндлөнгөөс нөлөөлж болохгүй. Нөлөөлөх юм бол нөлөөлсөн албан тушаалтныг одоо төрийн албанаас салах үндэслэл болно гээд заачихсан. Хуультай. Гэтэл аргагүй одоо Их Хуралд үйл ажиллагаагаа тайлагнаад Их Хурлаас томилогдоод аль болох төрийн мэргэшсэн тогтвортой чадавхуйн зарчимд суурилсан, ард түмнийхээ төлөө гэсэн сэтгэлтэй, төрдөө үнэнч ийм албан хаагчдыг яаж тогтвортой ажиллуулах вэ гэдэг бодлого явуулахын оронд засгийн захиалгаар л, одоо энэ Засгийн газрын захиалгаар одоо ерөөсөө тэгээд л тэрийг соль гэхэд нь тэр захиалгад нь нийцүүлээд л, тийм албан тушаалд томил гэхэд түүнд нийцүүлээд л журам, дүрмээ өөрчилдөг. Тэр захиалгыг нь биелүүлдэг ийм л байдалтай ийм л байгууллага болчхоод байна л даа. 
 
Энэ одоо яаж өөрчлөгдөх юм бэ? Бид хуулиа баталсан. Хуулиа дагуулаад дүрэм баталсан. Төрийн албаны зөвлөлийн үйл ажиллагааны дүрэм. Энэ зөвлөлийн үйл ажиллагааны чиг үүрэг, хамрах хүрээ, эрх үүрэг гээд одоо энд байж байна. Тийм. Гэтэл яагаад бүхэл бүтэн хууль байсаар байтал энэ хуулиар хүлээсэн үүргээ биелүүлж чадахгүй байгаа юм. 
 
Биелүүлж чадахгүй мөртлөө одоо энэ дүрэм оруулж ирж батлуулах чинь энэ дүрэм чинь бас биелж чадах юм уу? Энэ дээр одоо нэг бүр юу гэдэг юм одоо бас нэг хариулт тодорхой өгөөдөхөөч.
 
Одоо нөгөө шүдгүй арслан гэдэг юм уу. Тэгээд л одоо бөмбөг өшиглөхөөр нэг тийшээ өнхрөөд л. Дахиад нөгөө тийш нь өнхрөөд л одоо ингээд ерөөсөө ийм байгууллага. Засгийн газар л одоо хашаа л гэнэ. Яв гэхээр явдаг. Зогс гэхээр нь зогсдог. Биелүүлэх гэхээр биелүүлдэг. Хал гэхээр нь халдаг, томил гэхээр томилдог ийм л байгууллага болчхоод байна шүү дээ. 
 
Энэ одоо хуулиа биелүүлж, энэ дүрмээ биелүүлж ажиллах бололцоо боломж бүрдэх юм уу та хэдэд. Өнөөдөр ч ийм болсон юм биш урьд өмнө ийм байгаад ирсэн. Тэгэхээр одоо энэ хуультай, дүрэмтэй холбогдоод зайлшгүй өөрчлөх шаардлагатай байна. Энэ төрийн албан хаагч нар айдасгүй, хүйдэсгүй бас нэг төрдөө итгэх итгэлтэй. Үнэнчээр ард түмнийхээ төлөө шударгаар ажиллах бололцоо боломжийг бүрдүүлж өгөх хэрэгтэй байна. Энэ дээр та бүхэн маань бас дэмжлэг үзүүлж тэдний бас эрх ашгийг хамгаалж ажиллах ёстой. Ийм бололцоо боломж бүрдэж чадах уу? 
 
Д.Лүндээжанцан: - 3 дугаар микрофон. Тэр шалгалтын тухай. Түрүүн ч О.Баасанхүү гишүүн яриад байна. Тийм үү. Төрийн албаны шалгалт явагдаж байгаа. Улс даяар гээд. Энэ дээр хариулт өгнө шүү. 
 
Б.Цогоо: - С.Бямбацогт гишүүний асуултад хариулъя. Шинэ хууль батлагдсан 2019 оны 01 сарын 01-нээс хэрэгжинэ. Энэ хуульд бол өмнөх хуультай харьцуулахад бол хэд хэдэн төрийн албан хаагчийг одоо хамгаалах ийм зарчмын шинж чанартай өөрчлөлт, концепцийн өөрчлөлт орсон. Үүний нэг нь бол төрийн албанд ажиллаж байгаа улсуудыг карьерын зарчмаар шат ахиулах маягаар одоо дэвшүүлж ажиллуулах ийм зарчим байгаа. Төрийн албанд тохиолдлын журмаар гаднаас бүр хүн орж ирэх ямар ч боломжгүй ийм болж байгаа. Нэгдүгээрт. 
 
Тийм учраас төрийн албан хаагч нар бол тогтвор суурьшилтай ажиллаад байх ийм боломж нээгдэх байх гэж бид нар ингэж бат итгэлтэй байж байгаа. 
 
Дүрмээр бол 5 гишүүнтэй болно. Төрийн албан хаагчийн маргааныг бол Төрийн албаны зөвлөл өөрөө хянадаг болж байгаа. Төрийн албан хаагчийг хохироосон, хууль зөрчсөн, дүрэм зөрчсөн ийм шийдвэрийг шууд өөрөө хүчингүй болгох ийм эрхтэй. Хуучин ч бол яах вэ хүчингүй болгож байсан. Тэгэхдээ зөвхөн салбар зөвлөлийн гаргасан шийдвэрийг хүчингүй болгож байсан. Бусад Засгийн газар, аймаг, орон нутаг, бусад Төрийн албаны зөвлөлөөс хамааралгүй субъектуудыг нь томилдог томилгоог бол шууд хүчингүй болгох эрх зүйн ийм боломж бол байхгүй байсан гэж ингэж хэлмээр байна. 
 
Засгийн газрын бүтэц өөрчлөгдөх тохиолдол бүрт төрийн албан хаагчийн савалгаа бол их байгааг одоо бид бүгдээрээ мэдэж байгаа. Энэ Засгийн газрын өөрчлөх бүрт Улсын Их Хурлын сонгуулийн дараа төрийн албан хаагчийг одоо бөөнөөр нь бүтцийн өөрчлөлтөөр хоморголон халдаг энэ байдал бол арилна гэж бодож байгаа. Яагаад гэвэл үндсэн чиг үүргээ биелүүлээд чиг үүрэг нь өөрчлөгдөөгүй байхад төрийн албан хаагчийг ажлаас халахыг бол бид нар эрх зүйн зохицуулалтаар одоо болиулж байгаа. Тийм учраас энэ карьерын зарчмаар явж байгаа тохиолдол энэ бол хэрэгжинэ гэж үзэж байгаа. Нэгдүгээрт. 
 
Хоёрдугаарт, одоогийнх шиг сул орон тоо гарсан тохиолдол бүрт сонгон шалгаруулалт явагдахгүй. Одоо шинэ хуулиар бол жилд нэг юм уу, хоёр удаа улсын хэмжээнд нөөц бүрдүүлэх сонгон шалгаруулалт явна. Томилгоо бол сул орон тоо гарсан тохиолдолд дотроосоо нөхөх боломжгүй бол зөвхөн нөөцөөс бүрдэнэ. Зөвхөн тухайн албан тушаал дээр нөөцөөс бүрдүүлнэ. Нөөц байхгүй бол шатлан ахиулах журмаар бол энэ сонгон шалгаруулалт явуулах ийм зарчим хэрэгжүүлэх гэж ингэж бодож байгаа. 
 
Төрийн албаны зөвлөлийн дүрэмд орж байгаа энэ өөрчлөлтүүдийг бүрэн утгаар нь хэрэгжүүлж чадвал ямар ч байсан төрийн албан хаагч нар Улсын Их Хурлын сонгуулийн дараа, Засгийн газрын бүтцийн дараа ингээд саяын савлаад байдаг шиг ийм нөхцөл байдал үүсэхгүй. Цаашдаа тодорхой хугацааны дараа энэ тогтворжино гэж бид нар ингэж ийм хүлээлттэй дүрэм журам, эрх зүйн актуудыг боловсруулж байгаа. 
 
Нийтдээ дагаж гарч байгаа 47 дүрэм, журам гарна. Энэний хүрээнд энийг мөн чиглэл чиглэлээр нь зохицуулж өгч байгаа. Маргаан нь тусдаа. Сонгон шалгаруулалт нь тусдаа. Нөөцийн бүрдүүлэлт нь тусдаа. Энийг бүгд хоорондоо уялдаатай ийм эрх зүйн зохицуулалтаа бид нар зохицуулж өгч байгаа гэж ингэж хэлмээр байна. Манай бусад ажлын хэсгийн улсууд бол нэмж хэлэх, тодруулах зүйл байвал хэлэх байх гэж найдаж байна. За баярлалаа. 
 
Д.Лүндээжанцан: - Би нэг юм асуугаад байгаа шүү дээ. Сая улс даяар нэг шалгалт боллоо шүү дээ. Тийм үү. Одоо дуусаагүй л байх шиг байна. Энэ ер нь ийш тийшээ их явцгаасан. Одоо энэ яам, Тамгын газар эзгүйрээд байна. Шалгалт нь яваад л гээд байгаа юм. Энэ ямар учиртай шалгалт юм бэ гэдгийг тайлбарлаад өгөөрэй гэж. Тийм. 
 
Засгийн газрын Хэрэг эрхлэх газар, Төрийн албаны зөвлөл хоёр хамтарч явуулж байгаа гээд байгаа шүү дээ. За микрофон. 3 дугаар микрофон. 
 
Б.Цогоо: - Энэ Засгийн газрын Хэрэг эрхлэх газар, Төрийн албаны зөвлөлийн оролцоотой. Энэ бол төрийн албаны шалгалт биш төвшин тогтоох, үнэлгээ өгөх ийм үйл ажиллагааг уг нь бид нар явуулж байгаа юм. 
 
Энэний гол зорилго нь уг нь, тавьсан зорилго нь бол хэн нэгнийг одоо ажлаас халах үндэслэл болохгүй бүр хатуу. Төрийн албаны зөвлөлийн байр суурь энэ дээр бол хатуу байгаа шүү дээ. Бид нар байр сууриа илэрхийлж байгаа. Энэ бол төрийн албан хаагчийг ямар нэгэн хэлбэрээр ажлаас халах юм уу, чөлөөлөх үндэслэл болохгүй. Энэний гол зорилго нь бол бид нар дараагийн төрийн албан хаагчийн сургалт, судалгаа, чадавхыг дээшлүүлэх программын агуулгыг дахин боловсруулж 2019 оны 01 сарын 01-нээс хэрэгжүүлэхэд үндэс суурь болгож ийм бодлогын баримт бичиг боловсруулж гаргаж ирье гэсэн ийм агуулга тавьж энэ үнэлгээ тогтоох, төвшин тогтоох ийм зүйл хийж байгаа юм. 
 
Зүгээр энийг далимдуулаад одоо. Бид нар бүр бүх байгууллагын дарга нарт Төрийн албаны зөвлөлөөс хатуу хэлсэн. Төрийн нарийн бичгийн дарга нарын зөвлөгөөн дээр хэлсэн. Ажлын хэсэг дээр хэлсэн. Хэн нэгнийг одоо ажлаас халах хэрэгсэл болгож өөрчлөх хэрэгсэл болгох ийм механизм болгож хэрэглэхгүй шүү. Энэ бол зөвхөн төвшин тогтоох, цаашдаа ямар арга хэмжээ авмаар байна, яаж чадавхыг нь дээшлүүлэх программ хөтөлбөр дээр тусгамаар байна. Хэний ямар төсөл нь ямар агуулгаар сургамаар байна. Хаанаа доголдолтой байна гэдгийг гаргаж ирье гэсэн ийм агуулгаар уг нь бид нар хийж байгаа юм. 
 
Тэгээд ямар ч байсан дүнг нь бол Засгийн газрын Хэрэг эрхлэх газар дээр байгуулсан ажлын хэсэг дээр ярина. Төрийн албаны зөвлөлдөө. Өнөөдөр сая бид нар бас Засгийн газрын Хэрэг эрхлэх газрын дэд даргатай уулзаад энэ дүнг бол Төрийн албаны зөвлөл дээр сонсмоор байна. Энийг сонсъё гэдэг саналаа хэлчхээд ингээд байж байгаа. Тэгээд дүнг нь бид нар ямар ч байсан сонсоод ямархуу үр дүн гаргаж байна, ямар дүгнэлт гарах гэж байна. Цаашдаа яах ёстой вэ гэсэн ийм дүгнэлт, санал оруулж ирэх гэж байна гэдгийг нь ажлын хэсгийн дүгнэлтийг нэгдсэн дүнг танилцуулна. Их Хуралд танилцуулна гэж би найдаж байгаа. Байнгын хороонд бол танилцуулах байх. 
 
Ажлын хэсэг бол шууд Засгийн газрын Хэрэг эрхлэх газрын доор байгуулагдсан байж байгаа. Манай Төрийн албаны зөвлөлөөс хоёр гурван хүн ажлын хэсэгт орж ажиллаж байгаа. 
 
Д.Лүндээжанцан: - Нэмэлт байна уу? С.Бямбацогт гишүүн нэмэлт асуулт. 
 
С.Бямбацогт: - Тэгэхээр тэгээд сая одоо ингээд хариултаас чинь харагдаад байгаа юм л даа. Засгийн газрын Хэрэг эрхлэх газар одоо ажлын хэсгийг толгойлж Хэрэг эрхлэх газрын дарга энэ орон даяар төрийн албан хаагчдын шалгалтыг зохион байгуулж байгаа гээд. 
 
Эндээс чинь ингээд харахаар үндсэндээ Төрийн албаны зөвлөл чинь Засгийн газрын харьяа байгууллага шиг болчхоод байна шүү дээ. Засгийн газрыг тийм үү хөдөл гээд хөөхөөр нь хөдөлдөг, зогс гэхээр нь зогсдог, хий гэхээр нь хийдэг, хал гэхээр нь халдаг, томил гэхээр нь томилдог. 
 
Гэтэл энэ хуульд чинь бол Төрийн албаны зөвлөл тийм үү үйл ажиллагаагаа Улсын Их Хуралд тайлагнана. Зөвлөлийн үйл ажиллагааны дүрмийг Улсын Их Хурал батална. Хэн нэгэн албан тушаалтан Төрийн албаны зөвлөлийн үйл ажиллагаанд хөндлөнгөөс нөлөөлөхийг хориглоно. Хэрвээ хөндлөнгөөс нөлөөлөх юм бол ажлаас нь халах үндэслэл болно гээд ингээд заачихсан байгаад байдаг. 
 
Та хэд маань хуулиа хэрэгжүүлж яагаад ажиллаж чаддаггүй юм бэ. Саяны хариултаас чинь хуулиа хэрэгжүүлж чадаагүй байгаа чинь харагдаад байна шүү дээ. Их Хуралд ажлаа тайлагнаад хэн нэгэн хөндлөнгийн нөлөөлөлд автахгүйгээр энэ төрийн албыг бужигнуулахгүйгээр, төрийн албан хаагчдын сэтгэлийг хямраахгүйгээр үйл ажиллагаа явуулдаг болмоор байна шүү дээ. Хэзээ ингэж чадах юм бэ гэж л. 
 
Д.Лүндээжанцан: - 3 дугаар микрофон. 01 сарын 01-нээс одоо шинэ хууль хэрэгжих гэж байна шүү дээ. Энэ дээр одоо бэлтгэл. Сэтгэл зүйн болоод зохион байгуулалт, хууль эрх зүй. Тийм ээ. Чадавхын бэлтгэл ямар байна вэ л гэсэн асуулт байх шиг байна. 
 
Б.Цогоо: - Энэ саяын энэ орон даяар явж байгаа энэ төвшин тогтоох, үнэлгээ өгөх ийм л процесс явагдаж байгаа юм л даа. Энийг бол яг энэ төрийн албан хаагчийг цаашдаа тогтвор суурьшилтай ажиллуулах, сургах, дадлагажуулах дээр ямар арга хэмжээ авах вэ гэдгийг л гаргаж ирье гэж уг нь бид нар яг ийм томьёоллоор оролцож байгаа юм, Төрийн албаны зөвлөл бол. 
 
Тэгээд яг энэ хэлбэрээрээ бол явж байгаа. Тэгээд дүнг нь хараад бид нар цаашдаа 2019 оны 01 сарын 01-нээс энэ төрийн албан хаагчийг чадваржуулж, тогтвор суурьшилтай ажиллуулах ямар арга хэмжээ авах ёстой болох вэ гэдгийг л томьёолох гэж л энэ төвшин тогтоогоод байгаа юм. 
 
Д.Лүндээжанцан: - Ж.Мөнхбат гишүүн асуултаа асууя. 
 
Ж.Мөнхбат: - Ингээд энэ Төрийн албаны шинэ хууль батлагдсантай холбоотой Төрийн албаны зөвлөл бас шинэчлэгдэж өөрчлөгдөх юм байна. Шинэ дүрэм журмаар, шинэ бүтцээр явах юм байна гэж ингэж ойлгож байгаа. 
 
Гэхдээ бид нар одоо ялангуяа энэ төрийн албаны тэр мерит зарчим гэж яриад байдаг. Энэ юм руу олон улсын жишиг, стандарт руу явахын тулд. Түрүүний энэ С.Бямбацогт гишүүний яриад байгаа тэгээд л нэг Засгийн газар огцрох болгонд, солигдох болгонд төр нь тэр чигээрээ орвонгоороо бужигнадаг. Энэ юмыг цаашдаа ер нь зогсоох. Энэ олон улсын жишиг рүү нь алхуулах хэрэгтэй л дээ. Манай Монголд бол нэг том дутагдал байдаг. Хууль батлахаараа хууль дүрмийг яадаг вэ гэхээр тухайн үеийн одоо дарга нар, эрх мэдэлтнүүд өөрсдөдөө тохируулсан маягтайгаар ингээд солиод холиод ингээд хийгээд яваад байдаг нь. 
 
Тэр дарга мөнх биш шүү дээ. Сайндаа нэг 4 жил, 8 жил л сууна. Тэр зарчим нь, тэр салбар нь, тэр хандлага нь өөрөө төлөвшиж батжиж, бэхжиж л явах ёстой гэж ингэж бодож байгаа. 
 
Одоо жишээлбэл танай Төрийн албаны зөвлөл дээр шүүхийн шийдвэр гарчихлаа. Тэр хүмүүсийг одоо та нар буцааж тэр ажил дээр нь тавих шаардлагыг тэр дарга нарт нь хангуулах хэр боломж байдаг юм. Жишээлбэл, одоо нэг улс төрчийн захиалгаар гэх юм уу, одоо ивээлээр, татаасаар гэх юм уу нэг дарга очоод нэг төрийн албыг бужигнууллаа. Нэг салбарыг тэр чигээр нь. Тэгтэл энийг тэр хүний дур зоргоороо авирлаж байгаа юмыг боль гээд зогсоох ийм чадамж ямар байгаа юм. Зогсоочхоод тэр дур зоргоороо авирлаад явж байгаа нөхөрт хариуцлага тооцох чадамж нь Төрийн албаны зөвлөлд өөрт нь хэр байгаа юм. Тийм байж чадахгүй бол яг үнэндээ тэр жинхэнэ ориг шүдгүй арслан гэдэг чинь л байхгүй юу. 
 
Тэгэхээр энэ энэ юмнуудаа бол бүгдээрээ сайн энэ дүрэм журам дээрээ суулгаж өгөх хэрэгтэй. Энэ чинь Төрийн байгуулалтын байнгын хороо, Улсын Их Хурлын тогтоол гарах билүү, Д.Лүндээжанцан дарга аа. Тийм ээ. Тэгнэ биз дээ. Ингэж явж байгаа учраас энэ дээр одоо ингээд нэлээн тийм чангахан болгож. 
 
Өнөөдөр одоо Төрийн албаны зөвлөлд байгаа та хэд маань бол одоо төрд олон жил ажилласан туршлагатай. Энэ айлын яг энэ чиглэлээр Монголын төрд нүүрлэчхээд байгаа зовлон жаргалыг бүгдээрээ л мэдэж байгаа. Магадгүй одоо юу гэдэг юм дарга нараас ч юм уу хэн нэгнээс одоо жаахан эмээгээд үгээ бас хэлж чадахгүй. Тийм боломж олдохгүй байж магадгүй. Гэхдээ энийг бол зоригтой л хийх хэрэгтэй. Ингэж байж л бид нар цаашдаа энэ төр нь төр шиг байж энэ бодлого, залгамж чанар гэдэг юм нь хадгалагдаж явдаг энэ юм руугаа цаашдаа алхах л одоо зайлшгүй шаардлагатай болчхоод байна л даа. 
 
Шүүхэддэг. Тэгээд нэг сагсалзуур нөхөр ирээд төрийн албанд нэг яам, тамга дээр ирээд нэг байгууллагыг өөрийнхөө дураар хувийнхаа компани шиг болгоод хаячихдаг. Ах дүү, нутаг усаа авчраад. 
 
Одоо ер нь сүүлийн үед энэ яам, тамга, энэ төрийн байгууллагууд чинь эсвэл нэг хувийн компани шиг, эсвэл нэг аймгийн нутгийн зөвлөл шиг л болчхоод байгаа шүү дээ. Тэгээд энийг одоо таслан зогсоох боломж ямар байгаа вэ? Арга хэмжээ авах боломж нь ямар байгаа вэ? 
 
Хэрвээ тийм байхгүй. Үнэхээр шүдгүй арслан шиг байгаа бол одоо энэ гарах, энэ мөрдөх Их Хурлаар гарах энэ тогтоол, дүрэм журам дээр суулгаж өгөх боломж нь хэр байгаа юм? 
 
Д.Лүндээжанцан: - Ажлын хэсгийн микрофон. 3 дугаар микрофон. Төрийн албаны зөвлөлийн бусад гишүүд ажлын хэсгийнхэн хариулж болно шүү бас нэмээд. 
 
Б.Цогоо: - Ж.Мөнхбат гишүүний асуултад хариулъя. Хууль бусаар ажлаас чөлөөлөгдсөн төрийн албан хаагчийг буцааж ажилд нь томилох тухай шүүхийн шийдвэр бол Төрийн албаны зөвлөл бол тэр шийдвэрийг хэрэгжүүлэх өнөөдрийн байдлаар бол тийм механизм бол байхгүй байгаа. 
 
Бид нар бол нэг л шүүхийн шийдвэр гаргасан учраас энийг заавал хэрэгжүүл гэдгийг нь тухайн байгууллагын холбогдох удирдах албан тушаал. Тэр хэрэгжүүлэхгүй бол шүүхийн шийдвэрийг хэрэгжүүлдэг төрийн захиргааны байгууллагад ханддаг юм бид нар. Одоо өнөөдрийн яг байж байгаад байдлаар бол ийм байгаа. 
 
Шинэ 2019 оны 01 сарын 01-нээс эхэлж мөрдөх хуулиар бол тэр төрийн албан хаагчийг хохироосон шийдвэрийг Төрийн албаны зөвлөл өөрөө шууд хүчингүй болох эрхтэй болж байгаа юм. Тийм учраас энэ дээр бол Төрийн албаны зөвлөл энэ механизмыг хэрэглээд төрийн албан хаагчийн эрх ашгийг хамгаалах ийм боломж нээгдэнэ гэж бид нар ингэж хараад байгаа. Нэгдүгээрт. 
 
Энэ нь бол одоо яг нөгөө очоод төрийн албан хаагчийг шууд очоод халаад сэлгээд бужигнуулаад ингээд байгаа юмыг таслан зогсоох нэг арга хэрэгслүүд их ойрхон дөхсөн гэж бид нар харж байгаа. 
 
Хоёрдугаарт, Төрийн албаны хуулийг зөрчөөд төрийн албан хаагчийг хууль бусаар ажлаас халаад ингээд бужигнуулсан. Ингээд Төрийн албаны зөвлөлийн гаргасан шийдвэрийг хэрэгжүүлэхгүй байгаа эрх бүхий субъектыг ажлаас нь халах хүртэл саналыг томилдог субъект нь оруулах эрх нь Төрийн албаны зөвлөлд бий болж байгаа. 2019 оны 01 сарын 01-нээс хэрэгжих хууль дотор энэ орсон байгаа. Ийм учраас ийм механизмыг бас хэрэглэнэ гэж бодож байгаа. Энэ тохиолдол бол төрийн албан хаагчийг ажлаас халдаг, тэр солиод байдаг нөхөдтэй хариуцлага тооцсон механизм бол бас бий болж байгаа. Энийг бол энэ дүрэм журам дотор бол энэ хуульд заасан учраас Төрийн албаны зөвлөл бол энэ хуулийг хэрэгжүүлэх үүрэгтэй учраас энэ хуульд заасан механизмуудыг бол шууд л одоо бүрэн эрх утгаар нь хэрэгжүүлэх ийм л шаардлагатай болж байгаа. 
 
Ийм механизмууд руу орсон байгаа. Онцлог талууд бол байгаа. Тэгэхдээ Төрийн албаны зөвлөлөөс өөрөөс нь яаж ажиллах вэ. Энэ хуулийн хэрэгжилтийг яаж хангах вэ гэдэг тухайн Төрийн албаны зөвлөлд ажиллаж байгаа улсуудын өөрсдөөс нь маш их хамаарахаар болж байгаа. Тийм учраас Төрийн албаны зөвлөлд ажиллаж байгаа улсууд өөрсдөө маш чанга, маш хатуу ийм байж энэ хуулийг хэрэгжүүлнэ гэж бид нар ингэж дотроо бодож төсөөлж ингэж хүлээж сууж байгаа. 2019 оны 01 сарын 01-нээс ийм хэд хэдэн механизм бол үйлчилнэ. 
 
Энэ дээр Төрийн албаны зөвлөл хатуу байр суурьтай байх ёстой л гэж бид нар бодож байгаа. Манай гишүүд бол ажлын хэсгийнхэн нэмж хариулах байх гэж. 
 
Д.Лүндээжанцан: - Нэмж хариулах хүн байна уу? Дараа нь дахиад гарах байлгүй дээ. Н.Амарзаяа гишүүн асуултаа асууя. 
 
Н.Амарзаяа: - Та бүгдийнхээ энэ өдрийн мэндийг хүргэе. Төрийн албаны зөвлөлийн үйл ажиллагааны дүрмийг батлах нь зүйтэй. Хэд хэдэн журмууд орж ирж байна. Цаг алдалгүй батлахгүй бол 2019 оны 01 сарын 01-нээс эхлээд Төрийн албаны шинэ хууль маань хэрэгжиж эхлэх гэж байна. Тэгэхээр энийг бас цаг алдалгүй батлах нь зөв өө гэсэнтэй санал нэг байна. 
 
Хэд гурван асуулт асууя. Энэ зөвлөл дээр Төрийн албаны зөвлөл, яам, агентлаг, аймаг нийслэлийн Тамгын газар дээр салбар зөвлөлүүд ажиллаж байгаа. Салбар зөвлөлийн ажиллах дүрмийг энэ дүрмээр хамт зохицуулж өгөх ёстой байх гэж бодож байна. 
 
Хоёр дахь асуудал. Ер нь бол улс төрөөс хараат бус, алив нөлөөллөөс хараат бус байх бүх асуудлаа манай Төрийн албаны зөвлөл маань дүрэмдээ тусгаж чадаж байгаа биз дээ. Энэ дээр ямар өнгөрсөн зөвлөлийн дүрмээс юугаараа илүү, юугаараа давууг бас нэг тоочоод өгөөч. 
 
Гурав дахь асуудал. Зөвлөлийн дүрмийг харж байхад бол зөвлөл нь бусад байгууллага, иргэддээ харилцах гээд нэг хэдхэн төрлийн асуудлыг биччихсэн байна л даа. Би энэ дээр бас нэг асуудал болгож хэд гурван асуудлууд тавих гэсэн юм. 
 
Тухайлбал одоо энэ нэг 60 тэрбумын хэрэг гээд байгаа юм. За бид бол ард түмнээсээ сонгогдсон Улсын Их Хурлын гишүүд. Улс төрийн албан тушаалтнууд. Тэгээд энэ нэг 60 тэрбумын асуудал. Энэ нэг Төрийн албаны зөвлөлийн бүх салбар зөвлөлийн сонгон шалгаруулалтад орж ажил, албан тушаал дээр тавигддаг энэ хүмүүстэй холбоотой юм шиг байгаа байгаа юм. Миний ойлгож байгаагаар. 
 
Тэгээд ер нь бол өнгөрсөн энэ 2016 оноос хойш за миний л мэдэхийн Улсын Их Хурлын гишүүнээр сонгогдсоноос хойших хугацаанд. Одоо 2 жил гаруйтай ингэж та бүгдийг ажиллахад энэ сонгон шалгаруулалтад нөлөөлсөн, албан тушаалын наймаа хийхийг оролдсон, авлига, үйл ажиллагаа явуулсан тийм үйл ажиллагаа байгаа юу? Төрийн албаны зөвлөл дээр энэ дээр хариулт өгөөч. 
 
Ер нь ингээд хараад байхад төрийн захиргааны албан хаагчдыг сонгон шалгаруулалтад орж томилдог энэ үүрэг функц бол төрийн яг энэ төвшинд явагдаж байгаа. 
 
Гэтэл би төрийн албыг, тэр дундаа Төрийн албаны зөвлөлийг яам, Тамгын газарт байгаа энэ зөвлөлүүдийг ийм хэмжээний болсон гэж би бодохгүй байгаа. Гэтэл улс төрийн захиалгаар нийгэм, сошиал орчинд бол энэ нэг 60 тэрбумыг, тэр дундаа төрийн албаны энэ томилгоот албан тушаал дээр нэлээн асуудал болгож ярьж байна. Би бас энд их сэтгэл эмзэглэж байгаа. 
 
Тэгээд ийм нөлөөлөл, ийм санал захиалга байдаг бол энийг бас илэн далангуй хэлээчээ. Энэ бол би бас том боломж байна гэж харж байгаа. Байдаггүй бол байдаггүй гэдгээ хэлэх нь зөв байх. Ард түмэн бас харж байгаа. Харах ёстой гэж ингэж бодож байгаа. 
 
Дөрөв дэх асуудал. Сонгон шалгаруулалт хийгдлээ. Аль нэг яам, агентлаг, хэлтэс, төрийн нарийнаасаа эхлээд бүх хүмүүсийг та бүхэн маань томилохыг зорьж томилж байгаа. Томилсон тэр албан тушаал чинь яаман дээрээ, салбар дээрээ, хамт олон дээрээ, байгууллага дээрээ хүлээн зөвшөөрөгдөхгүй, салбараа мэдэхгүй. Тэгээд тухайн салбарыг бүр одоо бүрэн хэмжээгээр нь унагаж байгаа ийм асуудал байх юм төрийн албанд. 
 
Тэгээд энэ хүмүүстэйгээ эргэж хариуцлага тооцдог тэр механизмаа аль дүрэм журам дээр илүү тусгаж оруулж байгаа вэ? Ийм зүйл байх хэрэгтэй байна. Тэгэхгүй бол шинэ хуулиар юу болж байгаа вэ гэхээр хэрвээ ямар нэгэн үйл ажиллагаа нь нотлогдоогүй л бол тэр шүүх дээр очоод шүүхийн шийдвэр гаргаад л эргээд л тэр ажил, албан дээрээ очих гээд ингээд төрийн албаны нэг ийм завхрал энд яваад байгаа юм шиг надад харагдаад байгаа юм. 
 
Тэгэхээр энэ эргэж хариуцлага тооцдог тогтолцоог манай Төрийн албаны зөвлөл, аймгийн салбар зөвлөл сонгон шалгаруулалт байсан бол. Томилж чадсан юм бол эргэж татаж авдаг тэр механизмыг аль дүрэм журам дээр тусгаж оруулж байгаа вэ гэсэн ийм асуудал байна. 
 
Тэгээд Ж.Мөнхбат гишүүн ярилаа. Энэ эргэж хариуцлага тооцдог, чадамжийг нь сайжруулахын төлөө үйл ажиллагаа явуулдаг энэ механизм бол энэ үйл ажиллагааны дүрэм дээр бол нэлээн тов тодорхой байх ёстой шүү. Төрийн албаны дархлаа их суларч байна шүү. 
 
Д.Лүндээжанцан: - За хариулъя. 3 дугаар микрофон. 
 
Б.Цогоо: - Н.Амарзаяа гишүүний асуултад хариулъя. Нэгдүгээрт, Төрийн албаны зөвлөл бол салбар зөвлөлтэй байхаар хуульчлагдсан байгаа. Салбар зөвлөлийн үйл ажиллагааны дүрмийг Төрийн албаны зөвлөл баталж мөрдүүлэхээр заасан байгаа. Энэ бол тусдаа Төрийн албаны зөвлөлийн шинэ хууль хэрэгжээд ирэхээр биеэ даасан салбар зөвлөлийн үйл ажиллагааг зохицуулах ийм шинэ журам боловсруулагдана. Энийг Төрийн албаны зөвлөл дээр боловсруулагдаж дуусаж байгаа. Энэ бол тусдаа гарна. 
 
Дараа нь бол улс төрийн хараат байдал гэж. Одоо бид нарын ганц тавьж байгаа найдлага энэ шинэ хуулийн үзэл концепц бол шатлан дэвших. Гаднаас хүн оруулахгүй. Тохиолдлын журмаар самардгийг болиулна. Шатлан ахиулна. Төрийн албанд анх орсон иргэдээс, нөөцөөс ороод төрийн албанд шалгалтаа өгөөд тангаргаа өргөөд орсон бол шатлаад л ахиад өөдөө яваад. Хугацаатай. Ямар албан тушаалд хэр зэрэг хэдэн жил ажиллаж байж дараагийн шатанд ахив гэдгийг бид нар хуульчлаад өгсөн. Энэний бол үнэхээр сайн ажиллах юм бол 50 хувийг нь гүйцээсэн тохиолдолд ахих ийм боломжийг бас хангаж байгаа. 
 
Нөгөө талдаа бол хариуцлагын асуудал давхар одоо энэ хуульд сууж өгсөн байгаа. Энэ нь бол юуны өмнө хамт олны үнэлгээ. Тухайн байгууллага дээр ажиллаж байгаа хамт олны үнэлгээ, үнэлэлт дүгнэлт дээр тухайн хүнийг дэвшүүлэх албан тушаал бууруулах тухай асуудлыг тухайн байгууллагын албан хаагчид нь өөрөө үнэлнэ. Энэ журмыг бол тусдаа төрийн албаны албан хаагчийн үйл ажиллагаанд үнэлэлт дүгнэлт өгөх биеэ даасан үнэлгээний журам дагаж тусдаа гарна. Энийг Төрийн албаны зөвлөл бол өөрөө баталж мөрдүүлэхээр байгаа. Ингээд одоо энэ бол хариуцлагын талдаа явж байгаа зүйл. 
 
Дараагийн асуудал бол 60 тэрбумын асуудлыг мөн ялгаа байхгүй Төрийн албаны зөвлөлтэй, төрийн албан хаагчтай холбож их ярьдаг. Энэ дээр бол Төрийн албаны зөвлөл дээр бол ямар нэгэн хүнийг томил, чөлөөл, тэг ингэ гэсэн шахалт дарамт бол ил бидэнд байдаггүй. Төрийн албаны зөвлөл бол өнөөдөр яадаг вэ гэхээр зэрэг сул орон тоо гарлаа. Тухай ажлын байран дээр тавих нэг сонгон шалгаруулж өгнө үү гэдэг захиалга ирүүлдэг. Тухайн ажлын байранд дээр тавьж байгаа хүнд ямар шаардлага тавих вэ гэдэг томилдог эрх бүхий субъект нь ажлын байранд тавьж байгаа шаардлагаа баталдаг эрх зүйн орчинтой. 
 
Тийм учраас Төрийн албаны зөвлөл тухайн хүнд тавьж байгаа, ажлын байранд тавьж байгаа шаардлагыг өөрчлөх, эсвэл одоо шинэчлэх ийм эрх зүйн ямар ч боломж бол байхгүй. 
 
Төрийн албаны зөвлөл бол ямар стандарт байдаг вэ гэхээр зэрэг ранг рангаараа адилхан байх ёстой. Яамны газрын даргад, бүх яамны газрын даргад тавьж байгаа стандартчилсан байх ёстой. Ахлах мэргэжилтэнд тавьж байгаа энэ шаардлагууд адилхан байх ёстой. Яамнаас үл харгалзан. Ийм л стандартыг барьж буцаад байгаа юм. Зарим нь одоо дөрөв, таван удаа буцна. Зарим нь ганцхан удаа буцна. Зарим нь буцахгүй шууд зарлаад сонгон шалгаруулалт явагдах тохиолдол ч байна. 
 
Ийм учраас энэ дээр одоо нэг хүмүүсийг одоо захиалгаар ч юм уу, янз бүрийн хэлбэрээр Төрийн албаны зөвлөл сонгон шалгаруулах боломжгүй. Нэгдүгээрт. 
 
Хоёрдугаарт, заавал одоо тэдэн хүн орно. Тэднээс доош хүн орж болохгүй гэсэн эрх зүйн ийм зохицуулалт бол байхгүй. Төрийн албаны шалгалтад өгч байгаа тэр тавьсан шалгуурыг л давж байвал нэг ч хүн байсан төрийн албаны нөөцөд орно. 10 хүн байсан ч шалгуур давбал нөөцөд орно. Тэгээд нөөцөө нэр дэвшинэ. Заавал эхэлж нөөцөд ордог. 
 
Сонгон шалгаруулалт бол та бүхэн мэдэж байгаа. Ерөөсөө Төрийн албаны зөвлөлийн улсууд өөрсдөө хүртэл тэр сонгон шалгаруулалтын тэр системийг бол мэдэхгүй. Бид нар мэддэггүй. Яагаад гэвэл автоматаар явдаг учраас. Нээгээд л бүгдэд нь адилхан хаана. Яг ижилхэн секундэд нээнэ. Яг секунд нь дуусангуут бүгд автоматаар хаана. Яг тэр доор нь сууж байгаа, 10 хүн сууж байгаа бол 10 экран дээр нь та тэдэн оноо аваад тэнцлээ. Та тэдэн оноо аваад тэнцээгүй гээд шууд секундын зөрүүгүй автоматаар экран дээр шиддэг. Дотроо бол их олон сэлгээтэй ийм журмаар явуулж байгаа. 
 
Д.Лүндээжанцан: - Нэмэлт яах уу? Нэмэлт 1 минут. 3 дугаар микрофон. 
 
Б.Цогоо: - Хүмүүс юун дээр хардаад байдаг вэ гэхээр зэрэг ярилцлага дээр бол одоо энэ субъектив юм орж ирнэ гээд хараад байдаг. Гэтэл бид нар ярилцлагынхаа сэдвийг бас ахиад сэлгээтэй хийчихсэн. Иймэрхүү байдалтай л одоо явж байгаа. 
 
60 тэрбумтай холбогдсон янз бүрийн юм бол төрийн албаны зөвлөл бол хянан шалгалт бол байхгүй ийм мэдээллүүд бид нарт байхгүй. Авлига, хээл хахууль аваад албан тушаалд томилогдсон тийм мэдээлэл Төрийн албаны зөвлөлд байхгүй. Бид нар бол энийг мэдэхгүй. 
 
Холбогдох байгууллагууд нь бид нараас зохих журмын дагуу холбогдох томилгоотой холбогдсон мэдээллийг албан ёсоор авсан. Бид нар албан ёсоор мэдээллээ гаргаад өгсөн. Тэр байгууллага үйл ажиллагаагаа зохих журмын дагуу хийж байгаа байх гэж би ингэж бодож байгаа. 
 
Энэ төрийн албанд томилоод явуулсан улсуудынхаа араас та нар нэхдэг юм уу. Сайн ажиллаж байна уу, муу ажиллаж байна уу. Бид нар нэхдэг. Араас нь ярьдаг. Энийг бол үнэлгээ хэр зэрэг ажиллаж байгааг дахиад л тухайн байгууллагын албан тушаал эрхэлж байгаа хүмүүс, ажиллуулж байгаа хүмүүс ажлын үнэлгээ, дүгнэлт л өгнө. 
 
Төрийн албаны зөвлөл очоод бүх юм нь дээрээ…/минут дуусав/
 
Д.Лүндээжанцан: - Би нэг хоёрхон, гуравхан зүйл асуучихъя. Зөвлөл нь хараат бус, бие даасан байгууллага бөгөөд үйл ажиллагаагаа Улсын Их Хуралд тайлагнана. За энэ хуулийн заалт. Зөвлөл үйл ажиллагаагаа бие даан явуулах нөхцөлийг хангахад Засгийн газар дэмжлэг үзүүлнэ гэж байгаа юм. 
 
Тэгэхээр энэ Засгийн газар одоо юугаар дэмжих юм бэ? Бие даан явуулах нөхцөлийг хангахад гээд байгаа юм. Тийм үү. Энэний нэг нюанс гэдэг юм уу, энэ уялдаа холбооны асуудлыг эцэслэн боловсруулах үед бас манай ажлын хэсэг дээр ч гэсэн сайн бодоорой гэж хэлмээр байгаа юм. Тийм. 
 
Зөвлөлийн эрхэм зорилго. Байгууллага болгон чинь эрхэм зорилготой, зорилттой. За тэгээд чиг үүрэгтэй. Үүрэгтэй, эрхтэй. Бараг зарим нь журамт үүрэгтэй. Ёс зүйн хэм хэмжээтэй, зарчимтай байна. За яах вэ энэ одоо загварынхаа дагуу л явсан юм шиг байгаа юм. 
 
Эрхэм зорилго нь бол төрийн албаны чадавхын мерит зарчмыг сахиулж улс төрийн зүй бус нөлөөллөөс ангид иргэдийн итгэл хүндэтгэлийг хүлээсэн төрийн албыг төлөвшүүлэхэд оршино гээд. 
 
Энэ доодуул нь бол болж байгаа юм шиг байгаа юм. Гэхдээ энэ Төрийн албаны зөвлөлийн эрхэм зорилго гэдгийг бол олон түмэн их том юм л харж байгаа л даа. Алсыг харсан. Тийм. Гэхдээ энэ томьёолол нь одоо улс төрийн зүй бус нөлөөллөөс ангид, иргэдийн итгэл, хүндэтгэлийг хүлээсэн төрийн албыг төлөвшүүлэхэд оршино гээд. 
 
Тэгээд их л сайхан төрийн албатай болох юм байна. Энэ бол одоо хэрвээ бид ингэж болж чадах юм бол одоо тэгээд төрийн. Би их олон ярьдаг шүү дээ. Тийм ээ. Түшмэл эрдэнэ гэдэг бол төрийн гол одоо багана. Тэр тухайн улс орон өөдтэй, өнгөтэй явъя. Иргэд нь амар амгалан, төрдөө сэтгэл ханамжтай явъя гэвэл төрийн албанаас шалтгаалж байгаа юм. 
 
Тэгэхээр энэ эрхэм зорилгыг томьёолсон томьёоллоо одоо бас улам чамбайруулах боломж байдаг юм болов уу, үгүй юм болов уу гэж. Энэнээс ч илүү үг олдохгүй байж болно. 
 
Хууль бол гоё үгээр бичигддэггүй бодитой юмаар бичигддэг учраас ийм л байгаа байх л даа. За дараа нь бол зөвлөлийн зорилт нь бол Төрийн албаны тухай хуульд заасан бүрэн эрх, чиг үүргийнхээ хүрээнд төрийн албаны мэргэшсэн, тогтвортой, ил тод, хариуцлагатай, ёс зүйтэй байдлыг хангахад чиглэнэ гээд. 
 
За энэ томьёоллуудыг бол одоо боломжоороо л бичсэн болов уу гэж. Энэ мэтчилэнгээр. За хууль тогтоомжийн дагуу шагнаж урамшуулах. Төрийн албан хаагчийг гээд. Энэ дээр ингээд биччихээр байна шүү дээ Төрийн албаны зөвлөл нэг их шагнадаг газар юм болов уу гээд. Одоо урамшуулалгүй ч байлгүй яах вэ. Гол одоо шагнаж урамшуулдаг газар нь Төрийн албаны зөвлөл гээд буруу зөрүү ойлгох вий дээ. Ганц нэг юм байдаг л байх. Тийм ээ. Гэхдээ бол энийг энэ мэтчилэнгээр байна шүү дээ энэ дүрэм дотор байгаа зарим зүйлүүдийг бол эргээд манай ажлын хэсгийнхэн үг үсэг болгоноор нь нягтлах байх гэж ингэж бодож байна. 
 
Би тэгээд асуулт, санал хоёрын завсраар. Тийм үү. Хэлчихлээ. Зүгээр товчхон. 
 
Ер нь бол энэ анх байсныгаа бодоход манай дэд ажлын хэсэг, Төрийн албаны зөвлөлийнхөн оролцоод бас арай хуулийнхаа тэр хүрээнд, хуулиа хэрэгжүүлэхэд шаардлагатай тэр механизмууд, дэгээ бол нэлээн суулгаад өгсөн юм болов уу гэж ингэж харагдаж байгаа гэдгийг хэлье. 
 
За ингээд асуулт бол дууслаа. Одоо үг хэлэх хүн байна уу? Үг хэлэх гишүүн алга байна. Тэгвэл энэний үзэл баримтлалыг. Тийм үү. Тогтоолын төслийн үзэл баримтлал гэж хураалгах уу? Юу гэж хураалгадаг билээ. 
 
Тогтоолын төслийг хэлэлцэх нь зүйтэй. Нэгдсэн хуралдаанаар хэлэлцүүлэх нь зүйтэй гэсэн саналын томьёоллоор санал хураалт явуулъя. 
 
Санал хураалтад 13 гишүүн оролцож, 92.3 хувийн саналаар санал дэмжигдлээ. 
 
Ингээд Их Хурлын нэгдсэн хуралдаанд оруулахаар шийдвэрлэлээ. 
 
Дөрөв. Дараагийн асуудалдаа оръё. Дараа нь юу байгаа билээ. Бүтэц, орон тоо юу? 
Дараагийн асуудал бол “Төрийн албаны зөвлөлийн Ажлын албаны бүтцийг батлах, орон тооны дээд хязгаарыг тогтоох тухай” Улсын Их Хурлын тогтоолын төслийг хэлэлцье. 
 
Тогтоолын төслийг Төрийн албаны зөвлөлийн дарга Б.Цогоо танилцуулна. Б.Цогоо даргыг. 3 дугаар микрофон. 
 
Б.Цогоо: - Төрийн албаны Ажлын албаны бүтцийг батлах, орон тооны дээд хязгаарыг тогтоох тухай товч танилцуулга хийе. 
 
Би түрүүн хэлсэн. Төрийн албаны зөвлөл 16 жилийн хугацаанд бүтэц, орон тоогоо өөрчлөхгүйгээр ажиллаж ирсэн. Шинэ хууль 2019 оны 01 сарын 01-нээс хэрэгжиж эхэлнэ. Энэ шинэ хуульд бол Төрийн албаны зөвлөл дээр бол маш олон тооны нэмэлт одоо тийм үүрэг чиглэл, хариуцлагууд ирж байгаа. Энийг зайлшгүй хэрэгжүүлэх ёстой. Энийг хэрэгжүүлэхийн тулд бүтэц, зохион байгуулалтдаа зайлшгүй өөрчлөлт оруулах ийм бодит шаардлага гарч байгаа. 
 
Хоёрдугаарт, Төрийн албаны хуулийн шинэчилсэн найруулга дотор үндсэндээ Төрийн албаны зөвлөлийн бүтэц, зохион байгуулалтын чиглэл бол үндсэндээ гарсан гэж ингэж бид нар үздэг. Хараат бус байдлыг хангаж Төрийн албаны хуулийг улсын хэмжээнд жинхэнэ утгаар нь хэрэгжүүлэхийн тулд Төрийн албаны зөвлөл бол бүтцийн, нэгжийн бүтцийн зохион байгуулалтад орох шаардлагатай гэсэн ийм үндэслэл, бодит шаардлага байгаа. 
 
Тэгээд энэ оруулж байгаа төрийн албаны бүтэц, орон тоонд нийтдээ Төрийн албаны зөвлөлийн ажлын алба нь 4 үндсэн нэгжтэй байхаар ингэж оруулж байгаа. Энэ дээр бол Захиргаа, удирдлагын газартай байна. Сонгон шалгаруулалтын асуудал хариуцсан нэгжтэй байна. Хүний нөөцийн удирдлага, аудитын асуудал хариуцсан нэгжтэй байна. Төрийн албан хаагчийн эрх ашгийг хамгаалах, маргааныг хянан шалгах нэгжтэй байхаар Төрийн албаны зөвлөлийн бүтцийг ингэж боловсруулж оруулж байгаа. 
 
Төрийн албаны зөвлөл мөн дэргэдээ мэдээллийн нэгдсэн сантай байхыг хуульчлаад өгсөн. Энэ нь бол энэ бүтэц дотроо бид нар шингээгээд ингээд оруулж байгаа гэж ингэж бид нар хэлмээр байна. 
 
Салбар зөвлөл, сургалт, судалгааны бас нэгж байгуулах ийм шаардлагатай байгаа. Тэгэхдээ энэ нэгжийг бол явцын дундаа Төрийн албаны зөвлөл бүрэн эрхийнхээ хүрээнд батлагдсан орон тооныхоо дээд хязгаарт нийцүүлж зохион байгуулж энийг ажиллуулах ийм боломжтой гэж ингэж үзэж байгаа. 
 
Зүгээр би түрүүн хэлсэн. 2008 оны Төрийн албаны хууль батлагдсаны дараа Төрийн албаны хуульд хийсэн шинжилгээний дүнгээр Төрийн албаны хуулийг бүрэн утгаар нь хэрэгжүүлэхийн тулд зайлшгүй хүний нөөцийн шаардлага нэмэх. Нэг хүний нөөцийг нэмэх шаардлага гарсан. Энэ дээр доод тал нь 44 хүнтэй байхаар ингэж гарсан. 
 
Энэ тухайн үед гаргаж байсан тооцоон дээр нэмж шинэ чиг үүрэг нэмэгдсэн байгаа. Сонгон шалгаруулалт, хүний нөөцийн аудит энэ тэр бол хийгдэнэ. Түрүүний гишүүдийн яриад байгаа тэр томилсон хүн чинь ямар ажиллаж байна. Энэ бүх юм чинь одоо Төрийн албаны зөвлөл дээр аудитын хэлбэрээр хийгдэхээр орж ирж байгаа. Ийм учраас биеэ даасан хүний нөөцийн удирдлага, аудитын газар гэж оруулж ирж байгаа. Энд бол төрийн албанд ажиллаж байгаа улсууддаа үнэлгээ өгнө, аудит хийнэ, томилгоонд нь дүн шинжилгээ хийнэ. Ийм биеэ даасан нэгжтэй орж ирж байгаа. Сонгон шалгаруулалт бол мэдээж биеэ даасан хэлбэрээр явахаас өөр арга байхгүй. Ийм биеэ даасан нэгжтэй байж байгаа. 
 
Маргаан хянан шалгах нэгж бол ойлгомжтой. Төрийн албаны зөвлөл дээр төрийн албан хаагчийн эрх ашгийг хамгаалах, маргааныг хянан шалгах, шийдвэрлэх. Зохицуулалт нь бол зарчмын өөрчлөлт орсон учраас энэ маргаан хянан шалгах ийм биеэ даасан эрх зүйн дандаа хуульчдаас бүрдсэн ийм нэгжтэй байх шаардлага байгаа. 
 
Төрийн албаны зөвлөлийн үйл ажиллагааг өдөр тутмын удирдлагаар хангаж зохион байгуулж зөвлөлийн дарга, гишүүдийн өмнө арга зүйн удирдлагаар хангаж, мэдээллээр хангаж ажиллах ёстой. Захиргаа, удирдлагын газрын дарга байх ёстой гэж ингэж үзэж байгаа. 
 
16 жилийн дараа энэ бүтцэд өөрчлөлт оруулахаар шинэ хуулийг хэрэгжүүлэхээр ингэж томьёолж оруулж байгаа. Ийм байна. Товчхон танилцуулахад. 
 
Д.Лүндээжанцан: - За асуулттай гишүүнд байна уу? За алга байна. Үг хэлэх. За Н.Амарзаяа гишүүн асуултаа асууя. Дараа нь би нэг товчхон асуулт асууна. 
 
Н.Амарзаяа: - Би товчхон хоёр асуулт асууя. Яг энэ шинэ хуулийн орчинтой холбоотой албаныхаа Ажлын албаныхаа бүтцийг хэд байсныг хэд болж нэмэгдүүлж байгаа бэ? Мөн адилхан нөгөө яам, агентлаг, аймаг, нийслэлд бас бүтэц, орон тоо нэмэгдэж байгаа юу гэсэн ийм асуулт байна. 
 
Тэгээд яг үүнтэй холбоотой 2019 оноос эхлээд төсөв, төлөвлөгөөн дээр төсөв нь тусгагдсан уу гэсэн ийм хоёр дахь асуулт байна. 
 
Д.Лүндээжанцан: - 3 дугаар микрофон. 
 
Б.Цогоо: - Н.Амарзаяа гишүүний асуултад хариулъя. 16 жилийн өмнө батлагдсан орон тоо бол өнөөдөр 14 хүнтэй байгаа. Нийтдээ яваандаа Төрийн албаны зөвлөлийн нөгөө хуулийн хэрэгжилтийг бүрэн хангуулахын тулд 50 орчим хүн ажиллана гэсэн ийм тооцоо гарч байгаа. 
 
2019 онд бид нар 26 хүнээр нэмээд энэ бүтцийн нэгжийн хэлбэрт шилжье гэсэн ийм тооцоо гаргасан. Бүх тооцоо, судалгаа, үндэслэлээ одоо хууль санаачлагч Төрийн байгуулалтын байнгын хороонд урьдчилж таниулаад, Сангийн яаманд оруулаад Сангийн яам хянаж үзээд энэ боломжтой юм байна гээд ингээд төсөвт тусгаад явж байгаа. Нэг их хүндрэл гарахгүй байх гэж бодож байгаа. 
 
Салбар зөвлөл дээр бол орон тооны байна гэдэг асуудлыг ярьж байгаад хуульд орон тооны бус байхаар зохицуулсан учраас тэр салбар зөвлөлүүд дээр орон тоо нэмэгдэхгүйгээр байгаа юм. 
 
Д.Лүндээжанцан: - Асуулт дууслаа. Үг хэлэх гишүүд алга байна. Тэгэхээр. За М.Энхболд дарга.  
 
М.Энхболд: - Би ч яах вэ түрүүн нөгөө жаахан дэг хольж хутгаад асуучихсан. Тэгэхдээ одоо бол саналаа ер нь хэлэлцэж байгаатай асуудалтай холбогдуулаад хэлмээр юмнуудаа хэлчихье гэж ингэж бодогдож байгаа юм. 
 
Бүтцийн хувьд бол нэлээн сайн бас Байнгын хороон дээрээ үзэх хэрэгтэй байх гэж би бол ингэж бодож байгаа. 2006 онд 14 гэж орон тоо батлагдсан гээд. Танилцуулгад 19 хүн ажиллаж байна гэж байгаа. Түрүүн намайг асуухад энэ хуулийн хэрэгжилтийг 44 хүнээр хийж болох юмаа гэж судалгаа гараад байгаа гэсэн. Сая Б.Цогоо дарга 50 орчим гэж байгаа. 
 
Тэгээд энэ танилцуулга дээр 56 гэсэн байгаа. Тэгээд ярих болгондоо дөрөв тав, дөрөв таваар нэмсээр байгаад Байнгын хорооноос Их Хуралд орохдоо 60 болох вий дээ энэ чинь. 
 
Тийм учраас үнэхээр одоо яг үнэхээр тийм 4 салбар бүтэцтэй, энэ орон тоо нь яг тэд байх юмаа гэдэг юмаа бол бас манай Байнгын хороо нэлээн сайн үзээд ингээд. Мэдээж хууль нэлээн өргөн хүрээнд бас хэрэгжүүлэх ийм ажил гарсан. Орон тоо нэмэгдэнэ гэдгийг бол би ойлгож байна. Гэхдээ бол ингээд яриа яриан дээр тав таваар нэмэгдээд байх байдлаар биш яг л одоо тогтсон хэрэгцээ шаардлага, ажлын ачаалал юмаа бол бодож тооцож ингэж оруулаарай гэдгийг би бол хэлмээр байгаа юм. 
 
Энэтэй холбогдуулаад энэ төрийн албан хаагчдын тоон дээр ч цаашдаа Төрийн албаны зөвлөл бас нэг ерөнхий нэг хяналт, ерөнхий нэг хандлагыг бас нэг юу болж байна вэ гэдгийг нэг үнэлж дүгнэж явж баймаар байгаа юм. 
 
2012 онд 147 мянган төрийн албан хаагчтай байсан. 2016 онд 183 болсон. Өнөөдөр 192 мянга болсон. 2018 онд. Эндээс бол яах вэ тэр 70 орчим мянга боловсрол, 20 орчим мянга нь эрүүл мэнд гээд энэ нормативтой одоо шинэ сургууль, цэцэрлэг, эмнэлэг байгуулахад тэр нормативоор ажилладаг энэ төрийн үйлчилгээ, төрийн энэ албаны хүмүүс бол тэр норм, нормативоороо нэмэгдэлгүй яах вэ. Гэхдээ жинхэнэ төрийн захиргааны жинхэнэ албан хаагч, төрийн тусгай албаны энэ албан хаагчид бас ямар учир шалтгааны улмаас нэмэгдэж байна вэ гэдэг дээр нэлээн тийм судалгаатай, тооцоотой ингэж үзэхгүй бол тэгээд л эг яамны бүтэц юм уу, нэг агентлагийн бүтэц хийгээд л тав зургаа, тав зургаа, арваар нь нэмээд ингээд байх юм бол энэ төрийн албаны орон тоо бол одоо хязгаар хэмжээгүй өсөх нь. 
 
Би бол тэр төрийн жинхэнэ албан хаагчдын орон тоог одоо бас нэг 10 хувиар бууруулчихвал болдоггүй юм уу гэдэг санаа оноог бол хэлж байсан л даа. Жишээ нь, Улсын Их Хурал бол 2017 онд Тамгын газар 200 орон тоотой байж байгаад л 180 орон тоотой болоод л 10 хувиар, 20 хүнээр цомхтгоод л ажиллаж болсон л байхгүй юу. Их Хурлын Тамгын газар. 
 
Тэгээд энэтэй адилхан бас энийг Төрийн албаны зөвлөл бас нэг бодож тооцож зөвлөгөө өгч. Танайх бол ингэж ихсэж байна, нэмж байна гэдгийг нь ингэж цаашдаа явах хэрэгтэй байх гэж бодож байгаа. 
 
Тэгээд хуулиар яг хийгдэх ёстой зүйлийг хийгээгүй. Хийгдэх, заавал одоо хийх ёстой биш энэ ажлуудыг хийж байгаа энэ юмнууд дээрээ бас анхаарал тавихгүй бол түрүүн С.Бямбацогт гишүүн хэлж байна лээ. Одоо ингээд Хэрэг эрхлэх газрын нэг харьяа агентлаг шиг одоо болчихлоо гэж. Хэрэг эрхлэх газрын даргын ахалсан. 
 
Энэ чинь ер нь одоо төрийн албаны шалгалтыг өгөөд тэнцээд жинхэнэ төрийн албан хаагч болоод тангарангаа өргөсөн хүмүүсийг ахин аттестачилна гэж одоо ер нь юу байдаг юм. Тэр хэрвээ л үнэхээр хууль хэрэгжихэд төрийн албан хаагчдын түвшин ямар байна вэ гэдгийг үзмээр байгаа бол энэ 5 бүсээс нэг нэг аймаг, нэг хоёр яам, нэг хоёр агентлаг, нэг хоёр дүүрэг дээр одоо сонголт хийгээд л аваад үзээд л тэгээд энэ төрийн албаны ерөнхий байдал ийм байна. Хууль хэрэгжихэд үндэс суурь маань иймэрхүү байгаа юм байна гээд л дүгнэлт гаргачхаж болно шүү дээ. Тэгэхэд улс орон даяар л одоо ийм нэг дуу дуулиантай юм. Бүх төрийн албан хаагчид сая бол үндсэндээ нэг сарын турш л ер нь ажлаа хийсэнгүй шүү дээ. Шалгалтад бэлдэж байгаа, шалгалтад бэлдэж байгаа гээд л одоо. Ингээд тэрнээсээ бас ингээд айдастай. Одоо хэн нь энэний үр дүнгээр халагдах юм бол, солигдох юм бол гэсэн ийм байдалтай. 
 
Тэгээд ажлын зохион байгуулалт нь бас одоо тийм айхтар ч сайн болсон юм уу, үгүй юм уу. Хэрэг эрхлэх газрын нэг хүн, Сангийн яамны хоёр хүн, энэ автобаазын нэг жолооч. 4 хүн одоо ингээд осол аваарт орлоо гэсэн. Энэ хүмүүс цаашдаа одоо ажил хөдөлмөрийн чадвар байна уу, үгүй юу. Хууль ёсны ажилд явж байгаад ингэсэн юм уу, үгүй юм уу. Энэ юмнуудаа бол энэ Төрийн албаны зөвлөл бас нэлээн өөрийн гэсэн байр суурьтай одоо бас цаашдаа хандаж байх нь зөв болов уу гэж би ингэж бодож байгаа юм. 
 
Эцэст нь нэг санал байгаа юм. Хэлэлцээгүй байгаа. Тэгэхдээ дараагийн юунд анхаараарай гэж. 2002 оны 73 дугаар тогтоол гэж бий. Энэ төрийн өндөр албан тушаалтнуудыг зэрэглэл, дэвийг тогтоосон. Энэ бол хуучин цалинтайгаа хамт явдаг байсан. Сүүлдээ ч одоо цалингүй болсон л доо. Цалин байхгүй. Зөвхөн албан тушаалыг нь ингээд хамруулаад явдаг болсон. Энэ дээр би зүгээр хуучин бас бодоод байдаг байсан юм. 
 
Монгол Улсын Шадар сайд гэдэг хүнийг Улсын Их Хурлын дэд даргатай адилтгаж ТӨ-3-т ер нь оруулах нь зөв юм болов уу гэж. Яагаад гэвэл Шадар сайд бол Ерөнхий сайдыг орлоно. Бусад сайд нараасаа арай жаахан илүү ачаа хариуцлага үүрдэг ийм албан тушаал. Тэгээд Шадар сайд зүгээр Засгийн газрын гишүүн хоёр бол яг адилхан ТӨ-4-т байгаа байхгүй юу. Хэрэв магад хамтарсан Засгийн газар байгуулагдах болох юм бол одоо ведомости тавьдаг хүртэл ийм Шадар сайд гарч байсан практик түүх бас бий шүү дээ. Энийг тэр дараагийн тэр…/минут дуусав/
 
Д.Лүндээжанцан: - Гишүүд үг хэлж дууслаа. Тэгэхээр Улсын Их Хурлын тогтоолын төсөл байгаа. Төрийн албаны зөвлөлийн Ажлын албаны бүтцийг батлах, орон тооны дээд хязгаарыг тогтоох тухай гээд. 
 
Тэгээд Та бүхэнд тараасан учраас би дахиж уншихгүй байя. Тийм учраас бүгдээрээ уншсан. Энэ бол одоо манайх бол дэгээрээ болохоор оруулж хэлэлцүүлж батлуулах ийм дэгтэй. 
 
Тэгэхдээ энэ асуудлууд бол өөрөө ярвигтай байгаа. Шууд оруулаад батлуулахад зовлонтой байгаа учраас би саналын томьёон дээрээ хэлэлцүүлж батлуулах гэж оруулаад тэгээд Их Хурлаар нэг оруулсны дараагаар энэ Байнгын хорооны санал, дүгнэлтүүд гарсны дараагаар ажлын хэсэг дахиж хороон дээрээ нэг сайн нягталж үзээд том ажлын хэсэг. 
 
Их Хурлын даргын захирамжаар гарсан ажлын хэсэг байж байгаа шүү дээ. Тэгээд энэ нягталж үзээд тэгээд орж ирээд тэгээд. Тийм. Тэгээд одоо Их Хурал, чуулганаар оруулж эцэслэн батлуулах нь зүйтэй юм. Бид томьёоллоо хураахдаа бол яг нөгөө нэг хууль, тогтоолын шийдвэрийг оруулдаг шиг хэлэлцэх эсэх. Тэгээд батлуулах гэдэг нь тусдаа биш. Хэлэлцүүлж батлуулах гэж бол санал хураагаад. Юун дээр бол шаардлагатай бол буцааж одоо боловсруулж болно гэдэг заалт байж байгаа. Хууль дээрээ. Бид бол нэг амиар бол шууд одоо оруулаад батлуулахгүй. Чуулганаар оруулж хэлэлцүүлчихээд тэгээд одоо батлуулах асуудал нь бол хоёр шаттай оруулж ирье гэдэг ийм саналыг одоо би хуралдааны эхэнд ярьсан байгаа юм. Энийгээ дахин тэмдэглүүлье. 
 
Ингээд Төрийн албаны зөвлөлийн Ажлын албаны бүтцийг батлах орон тооны дээд хязгаарыг тогтоох тухай тогтоолын төслийг хэлэлцүүлж батлуулъя гэдэг саналын томьёоллоор санал хураалт явуулъя. Гэхдээ буцаж орж ирнэ шүү. Хэлэлцүүлэх нь. Тийм. Орж ирнэ. Тийм. Хууль шиг л явна. Хоёр хэлэлцүүлэгтэй явна. За ингээд санал хураалт явуулъя. 
 
Ингээд санал хураалтад 13 гишүүн оролцож, 92.3 хувийн саналаар санал дэмжигдэж Их Хуралд оруулахаар боллоо. 
 
Тав. Дараагийн асуудалдаа оръё. Тав дахь асуудал болж байна уу? Дөрөв дэх асуудал болж байна уу? Тав дахь. 
Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төсөл байгаа.
 
Б.Цогоо дарга маш товчхон мэдээлэл хийх үү. Эхлээд. Энэ нэг хэдэн хаягдсан газрууд байгаад байгаа юм.
 
Б.Цогоо: - Энд Төрийн албаны хуулийн шинэчилсэн найруулгын 18.7 дээр ингээд нэр заачихсан хэдэн байгууллага байгаа. Улсын Их Хурал, Ерөнхийлөгч, Засгийн газар, Улсын дээд шүүх, Үндсэн хуулийн цэц, Улсын ерөнхий прокурорын газар, Хүний эрхийн Үндэсний Комисс, Төрийн албаны зөвлөл, Үндэсний аюулгүй байдлын зөвлөл, Сонгуулийн ерөнхий хороо, Санхүүгийн зохицуулах хороо, Үндэсний статистикийн хороо, Шүүхийн ерөнхий зөвлөл гээд. 
 
Эдгээр байгууллагуудын удирдах болон гүйцэтгэх албан тушаалтны…
 
Д.Лүндээжанцан: - Ажлын албаны. Тийм ээ? 
 
Б.Цогоо: - Тийм. Ажлын албаны албан тушаалтны ангилал, зэрэглэлийг тогтоох тухай Улсын Их Хурлын тогтоол 2016 онд батлагдаад 2019 онд шинэчилсэн. Энийг бол шинэ хуульд нийцүүлж бас өөрчлөх ийм шаардлага бол байгаа. 
 
Энд юу өөрчлөгдөж байгаа юм бэ гэхээр зэрэг тухайн байгууллагад одоо байхгүй бүтцийн нэгжүүдийг нь огт байхгүй батлагдаагүй бүтцийн нэгжүүдийг ухаандаа Засгийн газрын Хэрэг эрхлэх газар дээр тасаг гэж бол байхгүй. Улсын дээд шүүхийн Тамгын газар дээр Шүүхийн судалгааны үндэсний төвийн захирал гэдэг албан тушаал. Огт тийм юм бол байхгүй болсон юм байна. Гэх мэтийн 6 байгууллага дээр 11 албан тушаалыг одоо байж байгаагаар хасъя гэсэн ийм санал орж ирсэн. Энэ үндсэн байгууллагаас нь бас ийм санал бол байгаа. Энийг бол дэмжээд оруулж байгаа. 
 
Хоёрдугаарт, шинэчлэн батлагдсан. Одоо дээр хууль тогтоомж, бүтэц, орон тоо нь шинэчлэн батлагдсан байгууллагуудад, мөн түүнтэй нь уялдуулан зарим албан тушаалыг нэмж оруулах нь зүйтэй юмаа гэсэн ийм санал байгаа. Энэ дээр бол нийтдээ 10 байгууллагын 19 албан тушаалтан шинээр одоо бүтэц, зохион байгуулалтад нь байгаа. Одоо мөрдөж байгаа энэ дээр нэр дурдсан байгууллагуудын ангилал, зэрэглэл тогтоох юм дотор байхгүй учраас энийг нэмж тусгая гэсэн ийм санал оруулж байгаа юм. 
 
Гуравдугаарт нь, энэ дээр дурдсан байгууллагуудын ажлын албаны газар хэлтсийн дарга нар бол ижил төслийн чиг үүрэг гүйцэтгэх мөртлөө хоёр өөр өөр ангилал зэрэглэлд хамаарсан ийм байсныг бид нар жигдэлж байгаа. Энэ дээр бол дөрвөн байгууллагын 7 албан тушаалын ангилал, зэрэглэлийг ижилтгэн жигтгэсэн ийм юм оруулж байгаа юм. 
 
Мөн түүнээс гадна Улсын Их Хурлын Тамгын газар, Ерөнхийлөгчийн Тамгын газрын хэлтэс, албаны даргын албан тушаал бусад байгууллагынхаас нэг зэрэг л дээгүүр байгаа. Тэгэхдээ бид нар бол энийг хэвээр нь үлдээх нь зүйтэй юм гэсэн ийм саналыг оруулж байгаа. Зарчмын өөрчлөлтийн хувьд бол ийм байгаа. Энэ өмнө нь одоо Улсын Их Хурлын тогтоолоор батлагдаж байсан. Энийг бол шинэчилж шинэ хууль, тухайн байгууллагуудын бүтэц, зохион байгуулалт шинээр бий болсон, батлагдсан одоо энэ дүрэм журамд нь нийцүүлж ингэж өөрчлөлт оруулж байгаа. Хасахыг нь хасаад, нэмэхийг нь нэмээд, адилыг нь адилхан болгож байгаа юм. 
 
Асуулттай гишүүд байна уу? Тэгвэл байна шүү дээ санал хураалтаа явуулчихъя. Тийм. Хэлэлцэх эсэх. Тэгээд ажлын хэсэг дээрээ бүр гэдэс дотроор нь ярья. Энд одоо хэдэн хуудас юм байна шүү дээ. Тэгээд бид бол энэ дээр юу нь хаана байх вэ, юуг нь байхгүй албан тушаалуудыг нь хасахаар арга алга байна. Шинээр бий болсон зүйлүүдийг нь бол оруулж өгөөд. Энэ бол ажлын албаны бүтэцтэй холбоотой өөрчлөлтүүд байгаа юм гэдгийг ойлгох хэрэгтэй байна. 
 
Ингээд санал хураалт явуулъя. Чуулганд оруулж хэлэлцэж батлах нь зүйтэй гэсэн саналаар санал хураалт явуулъя. 
 
Санал хураалтад 13 гишүүн оролцож, 92.3 хувийн санал нь дэмжлэг авлаа. 
 
Ингээд чуулганд оруулахаар шийдвэрлэлээ. 
 
Зургаа. “Төрийн албан тушаалтны зэрэг зиндаа, түүнтэй адилтгах төрийн албан тушаалтны зэрэглэл”-ийг тогтоох тухай Улсын Их Хурлын тогтоолын төслийг хэлэлцье. 
 
Тогтоолын төслийг Төрийн албаны зөвлөлийн дарга Б.Цогоо танилцуулна. 
 
Б.Цогоо: - М.Энхболд дарга саналаа түрүүн хэлж байна лээ. 2002 оны 73 дугаар тогтоол гэж байдаг. Төрийн өндөр албан тушаалтны зэрэг зиндаа тогтоосон Улсын Их Хурлын тогтоол байгаа. 
 
Энэ тогтоолд бол мөн хууль өөрчилсөнтэй холбогдуулж бас ингээд өөрчлөлт оруулах ийм шаардлага гарсан. Тэгээд бид нар холбогдох байгууллагаас нь одоо саналыг авсан байгаа. Үндсэн байгууллагаас нийтдээ 16 байгууллагаас санал ирсэн. Тэгэхдээ ирсэн бүх санал бол төрийн өндөр албан тушаалтны тухайн байгууллагууд өөрийнхөө албан хаагчийн зэрэг зиндааг бол ахиулъя гэсэн ийм саналыг ирүүлсэн. 
 
Тэгэхдээ бид нар бол дэд ажлын хэсэгтээ Байнгын хороо холбогдох байгууллагуудтайгаа ярьж байгаад ерөнхийдөө бол одоо мөрдөж байгааг суурь үндэс болгоод энийг нь одоо хэвээр нь оруулъя. Бүр онцгойлон үзэж оруулах нэмэлт, өөрчлөлт байвал энийг нь ярьж байгаад одоо оруулъя гэсэн ийм байр сууриар энэ төрийн өндөр албан тушаалтны зэрэг зиндааны асуудлыг оруулж ирсэн байгаа. 
 
Энэнээс гадна бол энэ зэрэг зиндааны асуудлыг ярьж байх хооронд бол Монгол Улсын Үндэсний аюулгүй байдлын зөвлөлөөс одоо тусгайлсан томоохон зөвлөмж гарсан байгаа. Энэ дээр Төрийн албаны зөвлөлд энэ зөвлөмжтэй холбогдох хэсгээр бас бичиг ирсэн. Улсын Их Хурал руу бас ийм бичиг очсон гэж бид нар ингэж ойлгож байгаа. Энэ асуудлыг одоо ярьж ажлын хэсэг дээр ярьж шийдвэрлэх ёстой юм гэсэн ийм байр суурьтай байж байгаа. Энийг бас бид нар урьдчилж хууль санаачлагч нарт бид нар танилцуулсан байгаа. Нууцын зэрэглэлтэй албан бичиг учраас бид нар энийг одоо энд дэлгэрэнгүй ярихгүй байна. Нууцын зэрэглэлтэй бичиг нь бол мөн ялгаа байхгүй Улсын Их Хурал руу ирсэн байгаа юм билээ. 
 
Д.Лүндээжанцан: - Асуулттай гишүүд асуултаа асууя. За алга байна. 
 
Би санал хэлэх дээр ярья. Д.Тогтохсүрэн гишүүн санал хэлье. 
 

Д.Тогтохсүрэн: - За яг бүтэцтэй холбоотой асуудал дээр нэг ийм юм байгаа юм. Байнгын хорооны гишүүд бас анхааралдаа авах болов уу. Ялангуяа Байнгын хороон дарга. 
 

Энэ бид нар оруулж ирж байгаа. Одоо энэ Төрийн албаны зөвлөлөөс оруулж ирж байгаа бол өндөр дээд албан тушаалтнуудын асуудал орж ирж байгаа юм. Засгийн газраас гүйцэтгэх албан тушаалтнуудынх нь орж ирэх юм. Одоо Засгийн газар нийт Төрийн албаны хууль дагасан 45 журмын 9 журам нь Их Хурлаар батлагдах юм. Тэрний 3 журмыг ойрын үед Засгийн газар өргөн барих гэж байгаа. Тэрний нэг нь гүйцэтгэх албан тушаалтнуудын зэрэг зиндаатай холбоотой асуудлыг Их Хурал батлах юм. Тэгээд нөгөө цалин хөлстэй холбоотой асуудлууд байгаа. 
 

Тэгэхээр яах вэ энийг бол хэлэлцэх эсэхийг нь шийдчихээд, ярьчхаад эргэж дараагийн удаа хэлэлцэхдээ нөгөө гүйцэтгэхтэй уялдуулж ярихгүй бол зөрж явчих юм гарахыг бас үгүйсгэхгүй болох гээд байгаа юм. Бас зарим нэгэн албан тушаалтны албан тушаал орхигдож магадгүй болох гээд байгаа юм. Тухайлбал, одоо өнөөдрийн орж ирсэн дээр Засгийн газрын Хэрэг эрхлэх газрын Тэргүүн дэд дарга, дэд дарга хоёр байхгүй байгаа жишээний. Ангилал зэрэглэл дээр байна уу. Тийм. Тэргүүн дэд дарга нь байхгүй байгаа юм. Энийг бол одоо ингээд тусгаад өнөөдөр боломж байвал тусгаад оруулчихмаар байгаа юм. 
 

Сая Шадар сайдтай холбоотой асуудлыг ярилаа. Энийг дараагийн удаа аваад үзчих үү, өнөөдөр аваад үзчих үү гэдгийг нэг шийдчихмээр байгаа юм. 
 

Гурав дахь юм нь Үндэсний аюулгүй байдлын зөвлөлөөс нэг шийдвэр гарсан юм билээ. Зөвлөмж гарсан юм билээ. Энэ зөвлөмжийг дараагийн хэлэлцүүлэг дээр ажлын хэсэг нэг авч үзээд бас нэг яриад боломж байвал тусгаад ингээд явчих ёстой юм байна гэсэн ийм бодолтой байгаа юм. 
 

Д.Лүндээжанцан: - За би сая Д.Тогтохсүрэн гишүүнтэй ойролцоо саналтай байна. Энэ ер нь төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэл гээд. Энэ их маргаан тавьдаг юм. Маш зовж байж гэдэг шиг бас тэрүүхэндээ их олон удаа ярьж байж энэ нэг тогтсон байхгүй юу. 
 

Одоо энд бол хамаагүй өөрчлөлт бол хийж болохгүй. Гэлээ гэхдээ одоо сая Шадар сайд ч гэдэг юм уу, Үндэсний аюулгүй байдлын зөвлөлийн нарийн бичгийн даргын асуудал нууцтай холбогддог учраас төрийн гурван өндөрлөг гэж яриад сурчхаж л дээ. Гурван өндөрлөг юу байх вэ. Ерөнхийлөгч, Улсын Их Хурлын дарга, Ерөнхий сайд гурав одоо гарын үсэг зураад зөвлөмж ирүүлсэн байна. 
 

Тэгээд энэ болгоныг бол ажлын хэсэг дээрээ дахиж сайн нягталж үзээд тэгээд Засгийн газраас орж ирэх жагсаалттай хамт тийм үү сугалж аваад одоо энэ хэдийг нь нийлүүлээд л ч гэсэн ярьж болно шүү. Ямар ч байсан эхний ээлжинд бид юу чухал байна вэ гэхээр Төрийн албаны зөвлөлийн үйл ажиллагааны дүрэм, бүтэц, орон тооны хязгаар, төрийн төлөөллийг сонгон шалгаруулах журам гээд нэг хэдэн асуудал байна шүү дээ. Энэ бол одоо яг тулчхаад байгаа асуудал. 
 

Нөгөөдүүл нь ч гэсэн одоо бас хуулиараа бидэнд үүрэг өгсөн, үүрэг болгосон асуудал учраас ингээд дараалаад явах байх гэж ингэж бодож байна. Ингээд санал хураалт явуулъя. 
 

Төрийн өндөр албан тушаалтны зэрэг зиндаа, түүнтэй адилтгах төрийн албан тушаалтны зэрэглэл тогтоох тухай Улсын Их Хурлын тогтоолын төслийг хэлэлцэж батлах нь зүйтэй гэсэн саналын томьёоллоор санал хураалт явуулъя. 
 

Санал хураалтад 13 гишүүн оролцож, 10 гишүүн зөвшөөрч, 76.9 хувийн саналаар уг санал дэмжигдлээ. 
 

Долоо. “Төрийн жинхэнэ албан хаагч болон төрийн албанд нэр дэвшигчийн эрх зөрчигдсөн тухай маргааныг хүлээн авч, хянан шийдвэрлэх журам”-ийг батлах тухай Улсын Их Хурлын тогтоолын төслийг хэлэлцье. 
 

Тогтоолын төслийг Төрийн албаны зөвлөлийн дарга Б.Цогоо танилцуулна. 3 дугаар микрофон. 
 

Б.Цогоо: - За Төрийн жинхэнэ албан хаагч буюу төрийн албанд нэр дэвшигчийн эрх зөрчигдсөнтэй холбогдож гарсан маргааныг хянан шийдвэрлэх ийм журам байгаа. 
 

Одоо Төрийн албаны зөвлөл дээр хэрэгжүүлж байгаа ийм журам байдаг. Энэ журмын дагуу маргаан хянан шалгах процесс явагдаж байгаа. Шинэ хуулийн шинэчилсэн найруулгаар энэ маргаан хянан шийдвэрлэх цар хүрээ, маргаан хянан шийдвэрлэх зарчим, маргаан хянан шийдвэрлэх субъектууд нь бол их өөрчлөлт орсон. 
 

Ийм учраас энэ журамд нэлээн их нарийн гүнзгий агуулгатай өөрчлөлтийг бид хийж байгаа. Энэ журамд бол их нарийн тусгаж өгсөн гэж бодож байгаа. Энэ дээр бид нар одоо Монгол Улсын хууль, хянан шийдвэрлэхтэй холбогдсон, маргаан хянан шийдвэрлэхтэй холбогдсон асуудалд дагнаж ажилласан хүмүүсийг нэлээн татаж оролцуулсан. Ингээд нэлээн гүнзгий ач холбогдол өгч байгаа. Яагаад гэвэл энэ төрийн албан хаагчийн эрх ашгийг хамгаалах, маргааныг хянан шийдвэрлэхтэй холбогдсон эрх зүйн зохицуулалтыг бол ингэж одоо боловсруулж шинээр одоо ингэж Улсын Их Хурал руу оруулж ирж байгаа юм. 
 

Энэ дээр нэлээн олон шинэ зүйл одоо нэмж тусгагдсан. Энэ журмын өмнө нь одоо маргаан хянан шалгах ажиллагааг одоо гардаж гүйцэтгэж байсан, энэ журмын төсөл дээр ажилласан улсууд бол энэ дээр энэ ажлын хэсэг дотор орж ажилласан байгаа. Манай тэр улсууд бүр илүү дэлгэрэнгүй бодитой нарийн мэдээлэл өгөх байх гэж ингэж найдаж байна. Би маш товчхон ингээд Та бүхэнд мэдээлэл өглөө. 
 

Д.Лүндээжанцан: - Тэгэхээр энэ маргаан хянан шийдвэрлэхтэй холбоотой асуудлаар манай гишүүд мэдээлэл авсан. Юу.., мэдээлэл авах юу байх вэ бас хамтарч ажилласан. Дэд хэсэг. Нэр томьёо гомдол гэж юу гэх вэ, маргааныг гэж юуг хэлэх вэ. Маргаан хянан шийдвэрлэх зарчим ямар байх вэ. Маргааны харьяалал ямар байх вэ. Гомдол гаргах, маргаан үүсгэх үе шатны асуудал. Маргааныг бүртгэх, хориглох зүйл. Тэгээд маргаан хянан шалгах үйл явц, комиссын үйл ажиллагааны зохион байгуулалт, комиссын дүгнэлт. Маргаан хянан шийдвэрлэх нь. За ингээд зөвлөлийн шийдвэр гаргах, зөвлөлийн шийдвэрт гомдол гаргах эрх гээд нэлээн одоо процессын шинжтэй асуудлууд байгаа юм. 
 

Тэгэхээр энэ дээр бол одоо манай ажлын хэсэг бас нэлээн тогтож ажилласан байгаа гэдгийг хэлье. Ингээд асуулттай гишүүд асуултаа асууя. Н.Энхболд гишүүн. Нямаагийн Энхболд гишүүн. 
 

Н.Энхболд: - Энэ 14.4 гээд заалт байна. Зөвлөлийн гаргасан шийдвэрийг холбогдох байгууллага, албан тушаалтан биелүүлэх үүрэгтэй гээд. Энэ өөр хууль тогтоомжид орсон зүйлүүдтэй зөрчилдсөн юм байхгүй биз. Энэ дээрээ үүрэгтэй гэдэг. Нөгөө зөвлөлөөс нэг шийдвэр гаргадаг. Үүргийнхээ дагуу наад тэр буруу гаргасан тушаалаа юмаа, шийдвэрээ цуцал гээд хэлчихдэг. Тэгсэн нөгөөдөх нь өөр нэг газраас өөр нэг хуулиас нэг заалт гаргаж ирээд энэ бол ингээд өөрчилж болохгүй. Бусад хуулиар ингэж зохицуулагдсан юм гэж хэлээд байх юм байхгүй биз. 
 

Д.Лүндээжанцан: - Ажлын хэсэг хариулъя. Хэн нь хариулах вэ? Ажлаа хэлээд тэгээд хариулна. Хэддүгээр микрофон. 4 рүү очоод хариулна шүү. Бусад хууль тогтоомжтой харилцааны асуудал байгаа шүү. 
 

Б.Баатарзориг: - Сайн байцгаана уу? Н.Энхболд гишүүний асуултад хариулъя. Төрийн албаны тухай хуулийн шинэчилсэн найруулга хууль дээр Төрийн албаны зөвлөлийн маргаан хянан шийдвэрлэсэн шийдвэрийг төрийн байгууллага, албан тушаалтан биелүүлэх үүрэгтэй гээд хууль дээр заасан байгаа. 
 

Журмын төсөл дээр бас маргаан хянан шалгах ажиллагааг хянан шалгах, гарсан шийдвэрийг төрийн байгууллага, албан тушаалтан биелүүлэх үүрэгтэй гээд 14.4-т бас заасан байгаа. Энэ зохицуулалт, заалт бол одоо бусад хууль эрх зүйн актуудтай зөрчилдсөн юм бол байхгүй. Журмын төслийг бас боловсруулахдаа холбогдох хуулиудтай бас танилцаж судалгаа хийж үзсэн байгаа. 
 

Д.Лүндээжанцан: - Асуулт авлаа. Одоо үг хэлэх гишүүн. За Нямаагийн Энхболд гишүүн. 
 

Н.Энхболд: - Энийг батлаад гаргахыг нь дэмжиж байна. Зүгээр хоёр зүйл дараагийн юм нь дээр анхаараасай гэж бодсон хоёрхон зүйл хэлчихье гэж бодсон. 6.1.2 байгаа. Маргаан үүсэх үндэслэл, холбогдох нотолгоо, баримт бичгийн хуулбар юмнуудыг ингээд өгнө гэсэн. 
 

Миний бодлоор “үндэслэл” гэдгийнхээ өмнө “хуулийн үндэслэл” гээд нэг юм “хууль” гэсэн үг биччих хэрэгтэй болов уу гэж бодож байна. Тэгэхгүй бол ямар ч үндэслэлээр. Аягүй бол хувийн харилцаанаасаа болоод ч юм уу, өөр бусад үндэслэлээр таамагласан, тэр тэгж ярьсан, тийм учраас би тэгж үзэж байна гэдэг юм уу ийм юмнууд гараад байх вий дээ. Тэгэхээр “хуулийн” гэдэг үг нь хэрэгтэй байх гэж бодож байна. Дараагийн ажлын тэр бодно биз. 
 

Хоёр дахь зүйл нь, 7.2-т байгаа юм. Маргаан үүсгэсэн бол зөвлөлийн дарга комисс байгуулна гэж. Тэгээд энэ бол ганцхан даргын одоо мэддэг асуудал байх зохисгүй гэж би бодож байна. Энэ комиссыг томилохдоо одоо зарим шүүхүүд тэгдэг юм билээ. Эртнээс ингээд за энэ асуудлууд, асуудал ороод ирвэл ийм дарааллаар хэлэлцэнэ гээд. Тэгээд тэр урд нь ингээд шүүгчдийнхээ бүрэлдэхүүнийг томилсон байдаг. Тэгээд тэр бүрэлдэхүүн аль ч хэрэг дээр таарч магадгүй ийм урьдчилсан юмаар хийсэн байдаг байхгүй юу. Тэгээд л одоо нэг асуудал орж ирлээ за урд нь яг энэ дарааллаар орж ирсэн асуудлыг энэ комисс хэлэлцэх юмаа гээд л ингээд шууд хэлээд явчихдаг. Орж ирж байгаа асуудалд нь тааруулж биш угаасаа тэр комисст чинь өөрөө одоо мэргэжлийн, шударга, зөв хүмүүс орно гэж бид нар бодож байгаа шүү дээ. Аль ч асуудлыг нь зөвхөн дарга тэр асуудалд тааруулж комиссыг томилдоггүй. Урд нь тохирчихсон өөрөө автоматаар явж байдаг ийм системтэй болох нь зүйтэй гэж ингэж бодож байгаа юм. 
 

Энэ хоёр зүйлийг хэлэлцэхдээ манайх нэг анхаараасай гэж ингэж саналаа хэлж байгаа юм. 
 

Д.Лүндээжанцан: - Үг хэлж дууслаа. Одоо санал хураалт явуулъя. Энэ маргаан. Тийм ээ. Долоо дахь асуудал. 
 

Төрийн жинхэнэ албан хаагч болон төрийн албанд нэр дэвшигчийн эрх зөрчигдсөн тухай маргааныг хүлээн авч, хянан шийдвэрлэх журам батлах тухай Улсын Их Хурлын тогтоолын төслийг хэлэлцэж батлуулах нь зүйтэй гэсэн саналын томьёоллоор санал хураалт явуулъя. 
 

Санал хураалтад 13 гишүүн оролцож, 92.3 хувийн саналаар уг санал дэмжигдлээ. 
 

Найм. Дараагийн асуудалдаа оръё. Наймдугаар асуудал байна. Төрийн албан хаагчийн төлөөллийг сонгон шалгаруулах журам батлах тухай Байнгын хорооны тогтоолын төсөл байгаа. 
 

Энэ бол Байнгын хороогоор орох юм. Гэхдээ өнөөдөр бол баталж чадахгүй. Өнөөдөр хэлэлцүүлээд л нэгдсэн журмаар одоо нөгөө ажлын хэсэг дээрээ яриад. Тэгээд нөгөө журмуудтайгаа хамт оруулж ирэх юм. Батлах нь бол одоо дараагийн хурлаас батална. 
 

Танилцуулгыг Төрийн албаны зөвлөлийн дарга Б.Цогоо танилцуулна. 
 

Б.Цогоо: - Төрийн албан хаагчийн төлөөллийг сонгон шалгаруулах журам. Энэ журам өмнө нь бол байгаагүй. Ийм журам өмнө нь бол байгаагүй. Цоо шинээр боловсруулагдаж гарч ирж байгаа ийм журам. Шинэ батлагдсан хуулийн шинэчилсэн найруулгад бол Төрийн албаны зөвлөл 5 гишүүнтэй байна. Түүний 2 гишүүнийг төрийн албан хаагчийн төлөөллөөс сонгон шалгаруулж Улсын Их Хурал томилохоор заасан байгаа. 
 

Энэ журмыг бол төрийн албаны төв байгууллагыг саналыг үндэслэн Төрийн байгуулалтын байнгын хороо баталж хэрэгжүүлэхээр ингэж заасан. Энэ журмыг бол одоо бид нар боловсруулсан байгаа. 
 

Энд бол төрийн албан хаагчийн төлөөлөл гэж заасан учраас одоо төрийн албанд ажиллаж байгаа хүмүүсээс төрийн албан хаагчийн төлөөллийг сонгохоор ингэж оруулж байгаа. Өөрөөр хэлбэл өмнө нь төрийн албанд ажиллаж байгаад гарсан юм уу, одоо төрийн албанд ажиллахгүй байгаа хүмүүсээс энэ төлөөлөлд сонгон шалгаруулах, сонгон шалгаруулалтад оруулахгүй гэсэн ийм зарчим барьж байгаа. 
 

Сонгон шалгаруулалтыг бид нар нэлээн их ярьсан. Тэгж байгаад хамгийн сүүлчийн хувилбарыг одоо санал болгож оруулж ирж байгаа. Энэ дээр сонгон шалгаруулалтын комисс байгуулагдана. Комисс ажиллах ёстой. Ажлын байранд тавьж байгаа шалгуур, шаардлага, үзүүлэлтийг одоо шинэ хуулийн шинэчилсэн найруулга дотор бас нэлээн дэлгэрэнгүй заагаад өгчихсөн байгаа. Ямар хүн байх ёстой вэ. Ямар шалгуур үзүүлэлт тавигдах ёстой вэ гэдгийг хуульчилсан байгаа. 
 

Дээр нь нэмж одоо холбогдох сонгон шалгаруулалтын үзүүлэлтийг одоо боловсруулна. Энэний дагуу бол комисс байгуулагдана гэж байгаа. 7 хүний бүрэлдэхүүнтэй комисс байгуулъя гэж байгаа. Энэ дээр бид нар комиссын бүрэлдэхүүн, Төрийн албаны зөвлөлийн ажлын алба, Шүүхийн ерөнхий зөвлөл, Жендэрийн үндэсний хороо, Засгийн газрын харьяа Төрийн албаны сургалтын байгууллага гэж оруулсан байна. Үндэсний аудитын газар, Авлигатай тэмцэх газрын төлөөллийг оруулсан ийм комисс байгуулъя. Энэ байгуулах ажлыг бол Төрийн байгуулалтын байнгын хорооны шийдвэрээр энэ комисс байгуулагдана. Энэ комисс бол иргэдээс одоо энэ шаардлага хангасан иргэд өөрийнхөө нэрийг дэвшүүлээд материалаа бүрдүүлээд ирүүлнэ. Энэ материалыг албан ёсоор материалаа ирүүл гэснээс хойш 14 хоногийн хугацаанд энэ сонгон шалгаруулах үйл ажиллагааг одоо явуулна. Ийм саналыг оруулж байгаа. 
 

Сонгон шалгаруулаад хамгийн өндөр оноо авсан гэж үзэж байгаа хоёр оролцогчийн нэрийг комисс бол Төрийн байгуулалтын байнгын хороонд санал болгож оруулна гэж байгаа. Тэгээд Төрийн байгуулалтын байнгын хороо хэлэлцээд одоо болж байна гэж үзэх юм бол цаашаа Улсын Их Хурал руу оруулж батлуулах ийм журам байгаа. Тийм. 
 

Тэгээд энэ журам дээр ажилласан хүмүүс бол бас нэмж тодруулах ийм зүйл байвал одоо хэлнэ гэж найдаж байна. Энэ бол цоо шинэ журам учраас бас нэлээн ярьсан. Одоо сонгон шалгаруулах процессыг явуулах, үнэлгээ өгөх, онооны журам, оноо тавих ийм зарчим, онооны яаж одоо үнэлэх. Энийг бол энэ дотор журамлаж өгсөн байгаа. 
 

Тэгээд товчхон танилцуулахад ийм хэлбэрээр л ийм журам боловсруулагдсан байгаа. 
 

Д.Лүндээжанцан: - Тэгэхээр нэлээн дэлгэрэнгүй журам байгаа юм л даа. Их олон ч ярьсан байх. Хоёр хүн төрийн төлөөлөл, албан хаагчийн төлөөлөл, албан хаагчийн төлөөллийг сонгон шалгаруулах журам гээд. Их ч олон удаа. 
 

Тэгээд байна шүү дээ. Одоо жишээ нь, комиссын тэр байгууллагуудаас ирэх комиссын энэ 4.1-д байгаа комиссыг ийм ийм газраас одоо оруулна гэдэг чинь тэр 7 хүн дотроосоо давчхаад байна уу, үгүй юу энэ нэрийн жагсаалт чинь. Үгүй юу. Эхлээд комиссоо. Шалгаруулах комиссоо яаж байгуулах вэ гэдэг дээр. 
 

Дараа нь байна шүү дээ. Үгүй үгүй. Нэрс нь ингэж байгаа юм. Төрийн байгуулалтын байнгын хорооны ажлын алба, Төрийн албаны зөвлөлийн ажлын алба, Шүүхийн ерөнхий зөвлөлийн ажлын алба, Жендэрийн үндэсний хорооны ажлын алба, Засгийн газрын Төрийн албан сургалтын байгууллага, Үндэсний аудитын газар, Авлигатай тэмцэх газар. Ингээд долоо. Тийм үү. Болж байгаа юм байна. 
 

За асуулттай гишүүд. Алга уу? Комиссоос шалгаруулах комисс биш. Сонгон шалгаруулах комисс. Тийм. Нөгөө 2 хүнээ сонгоно. Тийм. Олон хүн дотроос сонголт хийнэ. Тэгээд энэний ажиллаж журмыг л үгүй мөн олон янзаар л ярьсан л даа. Тэгээд одоо эргэж эргэж нуга гэдэг шиг нэг ийм л хэмжээнд хүрсэн юм шиг байгаа юм. Тийм. 
 

За Нямаагийн Энхболд гишүүн. 
 

Н.Энхболд: - Хууль нь намайг Төрийн байгуулалтын байнгын хороонд ажиллаж байсан үед гарсан болохоор бас зарим юмыг тодруулах гээд байна л даа. 
 

Одоо энэ 2 хүн чинь яах вэ? Сонгон шалгаруулах комисс шилж аваад ингээд томилчихлоо. Насан туршдаа байх уу? Ажлаа өгчихвөл яах вэ? Өөр ажил, улс төрд орчихвол яах вэ? Энэ тал дээрээ. 
 

Д.Лүндээжанцан: - Энийг одоо манай Төрийн байгуулалтын байнгын хороо дэмжих үү, үгүй юу гэж санал хураагаад. Тэгээд Их Хурлаар орж батлагдаад. Тэгээд энд тийм үү. Тэгээд яг нөгөө Ерөнхийлөгчийн Тамгын газрын ажлын алба, Их Хурлын Тамгын газар, Засгийн газрын Хэрэг эрхлэх газрын ажлын алба гурваас нэг нэг хүн тэндээс өгнө гэж байгаа шүү дээ. Ингээд тавуулаа нийлээд л одоо дундаасаа даргаа сонгоод. Тийм ээ. Тэгээд явах ёстой шүү дээ. Шинэ хуулиараа. 
 

Тэгээд энэ дээр байна шүү дээ, бид одоо бие биендээ асуулт тавиад яах вэ. За 3 дугаар микрофон. Эсвэл ажлын хэсгийнхэн хариулъя. 
 

Н.Энхболд: - Энэ 2 төлөөлөл чинь одоо Их Хурлаар дэмжигдээд орчихлоо шүү дээ. 
 

Д.Лүндээжанцан: - 6 жил. 
 

Н.Энхболд: - Аан. За за. Би тэрийгээ мартжээ. Уучлаарай. 
 

Д.Лүндээжанцан: - За ингээд асуулт бол үндсэндээ гарчихлаа. Үг хэлэх хүн байна уу? Ер нь энэ журам их зовлонтой. Одоо хамгийн их тийм үү. Олон дахиж бичсэн. Энэний дараагаар одоо ажлын хэсэг дээрээ нэлээн сайн ярьж байгаад тэгээд Байнгын хороо энэ журмыг эртхэн гаргаж тийм үү ажилд нь оруулахгүй бол нөгөө Төрийн албаны хуулийг одоо амьдруулж хэрэгжүүлэх, Төрийн албаны зөвлөл нь байгуулагдахгүй болох гээд байгаа байхгүй юу. Цаг хугацаатай. Бас ийм зүйл шүү гэдгийг хэлье. 
 

Д.Тогтохсүрэн гишүүн үг хэлэх гэж байна уу? За. 
 

Д.Тогтохсүрэн: - За баярлалаа. Энэ журмыг олон удаа хэлэлцсэн юм. Манай ажлын хэсгүүд ч нэлээн сайн сууж бас хэлэлцэж боловсруулж байгаа. Энэ хуулийн хэрэгжилтэд гол нөлөөлөх журам нь энэ журам. Цаг хугацааны хувьд шахагдаад байгаа юм. Тэгээд хоёр асуудал байгаа энэ хууль дээр. 
 

Ер нь цаашдаа Төрийн байгуулалтын байнгын хороо хагалах ёстой нэг нь. Нэг асуудал нь юу байна вэ гэхээр ажлын. Биш ээ. Тийм. Ажлын 14 хоногийн дотор гээд нэг хугацаа байгаа юм. Сонгон шалгаруулалтын нөгөө зарлаад материал авах хугацаа 14 хоног байгаа юм. Тэрүүгээр бодохоор нэг сардаа багтахаа байчхаад байгаа юм. Энэ хуулийг чинь сонгон шалгаруулалтаар 01 сарын 01-нээс эхэлж хийгээд л явлаа гэхэд бид одоо 02 сарын 01-нд аягүй бол чуулган хаагдлаа гэж бодоход багтахгүй болох гээд байгаа юм. Нөгөө Төрийн албаны зөвлөлийн гишүүнээ томилж. Энэ чинь сонгон шалгаруулаад, Байнгын хороогоор ороод, Их Хурлаар орж томилогдох байхгүй юу эцсийн хугацаа нь. Тэгэхээр бид нар ажлын гэдгийг нэг хасаад зүгээр календарийн долоо хоног болгодог юм уу гэж бодоод байгаа юм. 
 

Хоёр дахь юм нь, нөгөө тавигдах шаардлага дээр бид 15 жил гээд хуулийн хугацаа тавьчихсан. Гэтэл энэ Төрийн албаны зөвлөлийн гишүүн чинь меритийн мерит байхгүй юу. Хамгийн одоо оргил нь байгаа юм. 
 

Тэгэхээр яах вэ гэхээр энэ нөхөр чинь уг нь эрхэлсэн түшмэлийн албан тушаалд ажилласан байх уу, үгүй юу гэдэг шаардлагыг нь тавиагүй юм. Тэгээд одоо энэ дараагийн хэлэлцүүлэг эд нар дээр бол ярих ёстой юм бол эрхэлсэн түшмэлийн албан тушаалын шаардлага тавих уу, үгүй юу гэдэг асуудал байгаа юм. Энийг тавиад ирэх юм бол оролцогчдын тоо эрс багасна. Тийм учраас ийм асуудлууд байгаа. Энийг бол одоо ажлын анхны энэ хэлэлцүүлэг дууссаны дараа хоёр дахь хэлэлцүүлгийн үед нэлээн сайн ярьж нэг тийш нь гаргах ёстой асуудал байгаа юм гэж ингэж бодож байна. 
 

Д.Лүндээжанцан: - Үг хэлж дууслаа. Одоо санал хураалт явуулъя. Төрийн албан хаагчийн төлөөллийг сонгон шалгаруулах журам батлах тухай Байнгын хорооны тогтоолын төслийг хэлэлцэж батлах нь зүйтэй гэсэн саналын томьёоллоор санал хураалт явуулъя. Гэхдээ манайх одоо бол шууд баталчхаагүй гэдгийг хэлье. Хэлэлцэж батлах нь зүйтэй гээд. Тийм үү. Тэгээд ажлын хэсэг дээрээ дахиж ороод Байнгын хороогоор оруулж батлуулна гэдгийг хэлье. За ингээд санал хураалт явуулъя. 
 

Санал хураалтад 13 гишүүн оролцож, 92.3 хувийн саналаар уг санал дэмжигдлээ. 
 

Жаахан сууж байгаарай улсуудаа. Энэ Байнгын хорооны тогтоолын төсөл дээр илтгэгч шаардлагагүй. Тийм үү. Сая хэлэлцчихлээ. За бусад дээр нь илтгэгч томилно. Тэгэхээр байна шүү дээ, Б.Жавхлан гишүүн эхний. За юун дээр. Үйл ажиллагааны дүрэм дээр Б.Жавхлан гишүүн. Орон тоо хоёр дээр томиллоо. 
 

Дараа нь, нөгөө дараагийнх нь гурав дахь юу билээ. Жагсаалтыг нь гаргаад ир. Дараа нь Төрийн албаны зөвлөлийн үйл ажиллагааны дүрэм батлах тухай орон тооны хязгаарын тухай дээр, бүтэц, орон тоон дээр хэн. Төрийн зарим байгууллагын албан тушаалын ангилал, зэрэглэл, төрийн өндөр албан албан тушаалтны зэрэг зиндаа, түүнтэй адилтгах албан тушаалтны зэрэглэл тогтоох тухай юм нь дээр Н.Амарзаяа гишүүн. Хоёр дээр нь. Төрийн жинхэнэ албан хаагч. Юу билээ. Маргаан дээр та энэ гурав дээр нь Н.Амарзаяа гишүүнийг томилчихьё. Ингээд тав. Тийм. Хоёр зүйл. Энэ дээр гурван зүйл асуудал байгаа. Ингээд чуулган дээр танилцуулах нь. 
 

За Сонгуулийн тухай хуулийн төслийн зарим зүйл, хэсэг хүчингүй. Тэрийг О.Баасанхүү гишүүнийг томилсон. Нөгөөдөхийг нь бол хойшлуулсан байгаа. Тийм үү.
 

Манай Байнгын хорооны хуралдаанаар хэлэлцэх асуудал хэлэлцэж дууссан тул Байнгын хорооны хуралдаан хаасныг мэдэгдье. Ажлын хэсгийнхэнд баярлалаа. Мөн одоо энэ ажлын хэсэгт олон хоног, сараар ажилласан энэ хүмүүст бас урьдчилсан байдлаар талархал илэрхийлж байна. Гэхдээ бидэнд бас ажиллах, цаашаа ажиллах зүйл их байгаа гэдгийг хэлье. 

 
Дууны бичлэгээс буулгасан:

